
ОЛТИН ВО¥А

ТЕМИР Й¡Л ТРАНСПОРТИ 
СО¥АСИ ХОДИМЛАРИГА

ИСЛОҲОТЛАР ШИДДАТИГА МОС ТАРАҚҚИЙ ЭТМОҚДА

МИНТА¯АДА ТИНЧЛИК, БАР¯АРОРЛИК ВА ИЗЧИЛ 
ТАРА¯¯ИЁТНИ ТАЪМИНЛАШГА ¯АРАТИЛГАН ТАШАББУСЛАР
Ўзбекистон Республикаси Президенти Шавкат Мирзиёев 4 август куни Ашхобод шаҳрида Туркманистон Президенти Сердар Бердимуҳамедов 

раислигида ҳамда Тожикистон Республикаси Президенти Эмомали Раҳмон иштирокида ўтган уч томонлама саммитда иштирок этди.

Ҳурматли дўстлар!
Аввало, сизларни — заҳматкаш ишчи 

ва хизматчилар, қурувчи ва муҳандислар-
ни, машинист ва вагон кузатувчилари, соҳа 
фахрийларини Темир йўл транспорти хо-
димлари куни билан чин дилдан самимий 
табриклайман.

Янги Ўзбекистонни — жадал ривожла-
ниб, дунёга юз тутаётган давлат ва жамият-
ни барпо этишда сиз, азизларнинг ўрнин-
гиз ва ҳиссангиз беқиёс эканини барчамиз 
миннатдорлик билан эътироф этамиз.

Жонажон Ватанимиз мустақиллигининг 
32 йиллиги арафасида нишонланаётган 
ушбу қутлуғ айёмда Ўзбекистон темир йўл-
лари истиқлол даврида катта ривожланиш 
йўлини босиб ўтганини таъкидлашимиз та-
биийдир.

Бу даврда 2 минг 400 километрдан кўп-
роқ янги темир йўллар қурилиб, фойдала-
нишга топширилди, 3 минг километрдан 
зиёд йўллар электрлаштирилди, 1 минг 
100 километрдан ортиғи эса реабилитация 
қилинди.

Ҳеч шубҳасиз, темир йўл тармоқлари-
нинг кенгайиб бораётгани барча ҳудудла-
римизни ўзаро мутаносиб ривожлантириш, 
бой минерал хомашё ресурсларини комп-
лекс ўзлаштиришда янги-янги имконият-
лар очмоқда.

Буни “Ўзбекистон темир йўллари” акция-
дорлик жамияти ташкил этилганидан буён 
юк ва йўловчи ташиш ҳажми 2 баробардан 
зиёд кўпайгани, 1,6 миллиард тонна юк та-
шилиб, 380 миллион нафар йўловчи ман-
зилга етказилгани ҳам яққол тасдиқлайди.

Сизлар каби минглаб фидойи юртдош-
ларимизнинг масъулиятли меҳнати туфай-
ли мамлакатимизда замонавий инфрату-

зилмага эга бўлган, аҳоли ва иқтисодиёт 
тармоқларининг эҳтиёжларини тўлиқ таъ-
минлай оладиган яхлит темир йўл тизими 
барпо этилиб, республикамизнинг барча 
ҳудуд ва минтақаларини ишончли ва сама-
рали боғлаб келмоқда.

Ҳозирги кунда юртимиз замонавий 
транспорт коммуникациялари ва юксак 
транзит салоҳиятига эга бўлган давлат си-
фатида Шарқ ва Ғарб, Жануб ва Шимолни 
ўзаро боғлайдиган халқаро темир йўллар-
нинг муҳим ҳалқасига айлангани билан ҳар 
қанча фахрлансак арзийди.

Пойтахтимиздан Самарқанд, Бухоро, Қар-
ши каби тарихий шаҳарларимизга қатнаёт-
ган замонавий “Афросиёб” электропоезд-
лари миллий темир йўл транспортимизнинг 
брендига айланди. Насиб этса, келгуси йил-
да Бухоро — Хива йўналишида ҳам юқори 
тезликда ҳаракатланадиган йўловчи поезд-
лари қатновини йўлга қўямиз. Бу эса аҳоли-
миз учун ҳар томонлама қулайлик яратиш 
билан бирга, туризм соҳаси ривожини янги 
босқичга кўтаришга хизмат қилади.

Ўзбекистон темир йўлчилари аэропорт-
лар, метро линиялари, кўприк ва йўл ўт-
казгичлар қуриш, конларни ўзлаштириш 
борасида ҳам муҳим стратегик лойиҳалар-
ни амалга оширишда фаол иштирок этиб 
келмоқда.

Мамлакатимиз Марказий Осиёда бирин-
чи бўлиб темир йўл соҳасида ўзининг оғир 
машинасозлик ва қуюв-металлургия саноа-
тига эга бўлди. Замонавий технологиялар 
билан жиҳозланган йирик саноат корхона-
лари барпо этилиб, вагон ишлаб чиқариш, 
локомотивлар, юк ва йўловчи вагонларини 
модернизация қилиш ва таъмирлаш йўлга 
қўйилди.

Энг муҳими, соҳада амалга ошири-
лаётган мураккаб бошқарув ва техно-
логик ишларнинг барчаси ўзимизнинг 
маҳаллий мутахассисларимиз, азму ши-
жоатли ёшларимиз томонидан бажарил-
моқда.

Фурсатдан фойдаланиб, ушбу тизим-
да сидқидилдан меҳнат қилаётган барча 
юксак маҳоратли, жонкуяр инсонларга ўз 
номимдан, халқимиз номидан ташаккур 
билдираман.

Ҳурматли байрам иштирокчилари!
Мамлакатимиз темир йўл тизимини мо-

дернизация қилиш, соҳага хорижий инвес-
тицияларни кенг жалб этган ҳолда йирик ва 
истиқболли лойиҳаларни амалга ошириш, 
янгича фикрлайдиган, Ватанимизга садо-
қат билан хизмат қиладиган замонавий 
кадрларни тайёрлаш борасида ҳали кўп 
иш қилишимиз кераклигини албатта барча-
миз яхши тушунамиз.

Ўтган даврда катта билим ва тажриба 
орттирган темир йўл соҳаси ходимлари ўз-
ларининг мардона меҳнати, бунёдкорлик 
салоҳияти билан олдимизда турган вази-
фаларни муваффақиятли адо этадилар, 
деб ишонаман. Бу мақсадларга эришиш 
учун давлатимиз томонидан барча зарур 
шароитлар яратиб берилишини алоҳида 
таъкидламоқчиман.

Сиз, азизларни касб байрамингиз билан 
яна бир бор табриклаб, келгуси фаолия-
тингизда янги ютуқ ва омадлар, хонадон-
ларингизга тинчлик, бахт ва қут-барака ти-
лайман.

Шавкат МИРЗИЁЕВ,
Ўзбекистон Республикаси 

Президенти

МАНЗИЛЛАРНИ 
Я¯ИНЛАШТИРАЁТГАН ЛОЙИ²АЛАР

Президентимизнинг 
2017 йил 2 августдаги 
фармонига асосан, ҳар йили 
август ойининг биринчи 
якшанбаси Ўзбекистон 
Республикаси темир йўл 
транспорти ходимлари куни 
сифатида кенг нишонлаб 
келинади. 

Темир йўл транспорти ходимлари куни

Янги ҳаёт учун, Янги Ўзбекистон учун!

Жорий йил 2 август куни Президентимиз Шавкат Мирзиёев Тошкент вилоятига 
ташриф буюриб, йирик саноат мажмуалари ва спорт объектлари билан танишди, янги корхоналарни 

ишга тушириш маросимида иштирок этди.
Бу ташриф миллий тараққиё-

тимизнинг янги, янада шиддатли 
ва жўшқин ислоҳотлари руҳига 
ҳамоҳанг кечгани билан аҳа-
миятли бўлганини таъкидлашни 

 истардик. Боиси, Президенти-
мизнинг ҳудудларга ташрифлари 
чоғида сайловчилар билан учра-
шувларда илгари сурилган кенг 
кўламли ҳаётий  ташаббусларни 

амалга татбиқ этишга доир  
ғоят муҳим масалалар ечим 
 топмоқда.

Давоми 2-бетда

Давоми 3-бетда

Темирйўлчилар бу йилги касб 
байрамини Тошкент шаҳри ва 
мамлакатимизнинг турли ҳудуд-
ларида халқимиз фаровонлиги, 
давлатимизнинг иқтисодий юкса-
лиши, қолаверса, келажаги учун 
катта наф берадиган лойиҳалар-
ни амалга ошириш билан кутиб 
оляпти. 

Учрашув кун тартибига мувофиқ, сув ресурс-
ларидан оқилона фойдаланиш, энергетика со-
ҳасини ривожлантириш, транспорт-логистика 
салоҳиятини ошириш бўйича ўзаро манфаатли 
ҳамкорликни кенгайтириш масалалари кўриб чи-
қилди.

Давлатимиз раҳбари сўзининг аввалида Турк-
манистон Президентига саммитни ташкил этгани 
ва кўрсатилаётган меҳмондўстлик учун ҳамда 
Туркман халқининг миллий етакчиси, Туркманис-
тон Халқ Маслаҳати Раиси Гурбангули Берди-
муҳамедовга тадбирни ўтказиш ташаббуси учун 
миннатдорлик билдирди.

Минтақа мамлакатларининг муштарак очиқ-
лик, бирдамлик ва ҳамжиҳатлик сиёсати ўзи-
нинг амалий натижаларини бераётгани қайд 
этилди. Саноат, қишлоқ хўжалиги, энергетика 
ва логистика соҳаларида савдо амалиётлари ва 
кооперация келишувлари бир неча карра ошди. 
Ҳудудлараро алоқалар ва маданий-гуманитар 
алмашинувлар кенгайди.

Марказий Осиё давлат раҳбарлари Маслаҳат 
учрашувларининг самарали фаолияти қайд этил-
ди. Якдиллик туфайли икки томонлама ва минта-
қавий кун тартибининг долзарб масалалари юза-
сидан ўзаро мақбул ечимлар қабул қилинаётгани 
таъкидланди.

Ўзбекистон Президенти янги хавф-хатарларга 
эътибор қаратиб, уларга муносиб ва чуқур ўйлан-
ган жавобларни биргаликда излаш зарурлигини 
кўрсатиб ўтди.

Бу минтақада сув танқислиги тобора ортиб, 
кейинги йилларда кескин тус олаётган шароитда, 
айниқса, муҳимдир.

Сув тежайдиган илғор технологияларни жо-
рий этиш ва ирригация тизимларини модер-
низация қилиш, сув ресурсларини бошқариш 
жараёнларини рақамлаштириш, сел ва тошқин 
сувларини тўплаш ва сақлаш учун инфратузил-
мани биргаликда ривожлантириш каби йўна-
лишларда ҳамкорликни фаоллаштириш таклиф 
қилинди.

— Бу масалаларда Оролни қутқариш халқа-
ро жамғармасининг бутун салоҳиятини ҳамда 
Жаҳон банки ва Осиё инфратузилмавий инвес-
тициялар банки каби шерик ташкилот ва тузил-
малар доирасидаги ҳамкорликни ишга солиш 
лозим, — деди давлатимиз раҳбари.

Сўнг Президентимиз Марказий Осиё мам-
лакатлари ўртасида энергетика соҳасида, шу 
жумладан, энергия ресурсларини етказиб бе-
риш ва уларнинг транзити борасида яқин, са-
марали ҳамкорлик йўлга қўйилганини таъкид-
лади.

Мамлакатларимизнинг “яшил” иқтисодиёт-
га ўтишга интилиши муштарак эканини ҳисобга 
олиб, гидро ва иссиқлик энергетикасида лойи-
ҳаларни биргаликда амалга ошириш ташаббуси 
илгари сурилди.

Ўзаро интеграциялашган транспорт инфра-
тузилмасини яратиш борасидаги саъй-ҳара-
катларни бирлаштириш масаласига алоҳида 
эътибор қаратилди. Мамлакатимиз етакчиси 
“Ўзбекистон — Туркманистон — Эрон” йўлаги-
нинг ривожлантирилиши, Транскаспий йўналиши 
салоҳиятининг ишга солиниши Марказий Осиё-
нинг Шарқ — Ғарб ва Шимол — Жануб халқаро 
йўлакларидаги транзит маркази сифатидаги жо-
зибадорлигини оширишига ишонч билдирди.

Шу мақсадда халқаро юк ташувчилар учун қу-
лай шароитлар яратиш, рақамлаштиришни жа-
даллаштириш ва назорат-ўтказиш масканлари-
нинг ўтказувчанлик қобилиятини ошириш йўлида 
биргаликда ишлаш таклиф қилинди.

Дунёнинг бош майдони — Бирлашган Миллат-
лар Ташкилоти доирасида саъй-ҳаракатларни 
мувофиқлаштириш ва минтақа мамлакатлари 
томонидан илгари сурилаётган ташаббусларни 
ўзаро қўллаб-қувватлаш муҳимлиги қайд этилди.

Давлатимиз раҳбари сўзининг якунида Ўзбе-
кистон Марказий Осиё минтақасида тинчлик, 

барқарорлик ва равнақни таъминлашга қаратил-
ган ташаббусларни бундан буён ҳам қўллаб-қув-
ватлашга тайёрлигини таъкидлади.

* * *
Президент Шавкат Мирзиёев Ашхобод шаҳ-

рида Туркман халқининг миллий етакчиси, 
Туркманистон Халқ Маслаҳати Раиси Гурбан-
гули Бердимуҳамедов билан учрашув ўтказди.

Икки томонлама кун тартибидаги долзарб ма-
салалар кўриб чиқилди.

Ўзбекистон билан Туркманистон ўртасидаги кўп 
қиррали муносабатлар жадал ривожланиб, мам-
лакатларимиз стратегик шериклиги изчил мустаҳ-
камланаётгани мамнуният билан қайд этилди.

Савдо, саноат, энергетика, қишлоқ ва сув хў-
жалиги, транспорт соҳаларида ва бошқа устувор 
йўналишларда амалий ҳамкорлик кенгайиб бо-
раётгани таъкидланди.

Ўзбекистон ва Туркманистон етакчилари мин-
тақавий ҳамкорлик масалалари юзасидан ҳам 
фикр алмашдилар, бўлажак тадбирлар режаси-
ни кўриб чиқдилар.

Ўзбекистон Республикаси Президенти Шавкат 
Мирзиёев Ашхобод шаҳрида Туркманистон Пре-
зиденти Сердар Бердимуҳамедов билан ҳам му-
зокара ўтказди.

Учрашувда давлат раҳбарлари қардош халқ-
ларимиз ўртасидаги кўп асрлик дўстлик ва яхши 
қўшничилик ришталарига асосланган Ўзбекис-
тон — Туркманистон чуқурлашган стратегик ше-
риклик муносабатларининг долзарб масалала-
рини муҳокама қилдилар.

Амалий ҳамкорлик барча йўналишларда кен-
гайиб бораётгани мамнуният билан қайд этилди.

Олий даражадаги келишувлар муваффақият-
ли амалга оширилмоқда. Ҳукуматлар, вазирлик 
ва идоралар ўртасидаги алоқалар тизимли тус 
олган.

Ўзаро савдо ҳажми ошиб бормоқда, иқтисо-
диётнинг турли тармоқларида манфаатли ҳам-
корлик кенгаймоқда. “Шовот — Тошовуз” қўшма 
савдо зонасини тез фурсатда ишга тушириш за-
рурлиги қайд этилди.

Биргаликдаги кооперация лойиҳаларини ил-
гари суриш, ҳудудлар ўртасидаги алмашинувлар 
ва маданий-гуманитар алоқаларни ривожланти-
риш муҳимлиги таъкидланди.

Минтақавий кун тартиби юзасидан ҳам атроф-
лича фикр алмашилди.

Шу билан Ўзбекистон Республик аси 
 Президенти Шавкат Мирзиёевнинг Туркманис-
тонга амалий ташрифи якунланди.

ЎзА

Биз ва дунё

Улардан бири пойтахтимизда бунёд эти-
лаётган ер усти ҳалқа метросидир. Хусусан, 
Қўйлиқ — Қурувчилар йўналишида 5 та бе-
кат фойдаланишга топширилган бўлса, 13 
ҳамда 14-бекатларда давом этаётган бунёд-
корлик ишлари йил якунига қадар битказили-
ши режалаштирилган. 

Йирик лойиҳалардан яна бири 2017 йил-
да қурилган ва Қизилқум саҳросининг қоқ 
ўртасидан ўтган Бухоро — Урганч — Хива 
темир йўлини электрлаштириш ишлари-
дир. Умумий узунлиги 465,5 километрлик 

Янги имконият ва имтиёзлар 
тақдим этилади. Мамлакатимиз та-
раққиётига муносиб ҳисса қўшиб 
келаётган соҳа вакилларидан бир 
гуруҳи давлатимизнинг юксак орден 
ва медаллари билан тақдирланади. 
Жумладан, Президентимизнинг ўт-
ган йилги очиқ мулоқоти мен учун 
қувончли ва унутилмас бўлди. Дав-
латимиз раҳбари қўлидан “Шуҳрат” 
медалини қабул қилиб олдим. Бу 
мен учун юксак шараф бўлиши би-
лан бирга, зиммамга катта масъу-
лият ҳам юклади. Медални қабул 
қилиб оларканман, ушбу ишончни 
оқлашга, фаолиятимни янада кен-
гайтиришга сўз бердим. 

Қолаверса, қўшилган қиймат 
солиғи 15 фоиздан 12 фоизга ту-
ширилиши,  солиқ соҳасида йўлга 
қўйилган камчиликлар учун жазо-
лаш тартиби бекор қилиниб, бунинг 
ўрнига камчиликларни бартараф 
этишга солиқ идоралари кўмакчи 
бўладиган тизим жорий этилиши, 

— Ашхободдаги саммит 
минтақа тарихида ноёб во-
қеа бўлди. Шу пайтга қадар 
Марказий Осиёнинг барча 
давлатлари Президентла-
ри иштирокида икки ва кўп 
томонлама форматдаги 
расмий учрашувлар бўлиб 
ўтган.

Ашхободда минтақанинг 
уч мамлакати раҳбарлари-
нинг учрашуви бўлиб ўтгани 
сабаби энергетика ва транс-
порт-логистика масалалари 
унда асосий мавзулар бўл-
ган, деб тахмин қилиш мум-
кин.

Марказий Осиё мамла-
катлари учун транспорт ва 
логистика кун тартиби йирик 
қўшнилар билан яқинла-
шишда тобора муҳим омил 
бўлиб қолмоқда. Минтақа-
дан жанубга деярли барча 
товарлар Туркманистон ор-
қали ўтади. Бошқа томон-
дан, минтақадан юк ташиш 
энди Осиё ва Яқин Шарқнинг 
жануби-ғарбий минтақасига 
анча қисқа йўл орқали ет-
казиб берилиши мумкин ва 
у ҳам Туркманистон орқали 
ўтади. Маълумки, биринчи 
ярим йилликда Ўзбекистон 
қовун етиштиришдан рекорд 
даражада ҳосилни экспорт 
қилган, уларнинг бир қисми 

Жанубий Осиё мамлакатла-
рига Туркманистон орқали 
етказиб берилди.

Шу билан бирга, Тожи-
кистон узоқ вақтдан бери 
Туркманистон орқали бошқа 
мамлакатларга юк ташиш 
юзасидан музокаралар олиб 
бормоқда. Ушбу формат эса 
икки мамлакат ўртасидаги 
муносабатларда жуда муҳим 
масалаларни ҳал қилиш им-
конини беради.

Шунингдек, Туркманистон 
ҳам минтақадаги ўз қўшни-
лари билан ўзаро манфаат-
ли савдо-иқтисодий алоқа-
ларни ривожлантиришдан 
манфаатдордир. Туркманис-
тондан Хитойга газ қувури 
Ўзбекистон орқали ўтади, бу 
табиий газ ҳисобидан маб-
лағларнинг ишончли кириб 
келишини таъминлайди.

Ашхобод саммитининг 
барча иштирокчилари ўзаро 
фойдали ҳамкорликдан ман-
фаатдор. Шу боис, Туркма-
нистон пойтахтидаги саммит 
минтақа раҳбарларининг 
Марказий Осиёдаги беш 
давлатнинг янада яқинроқ 
интеграциялашуви бораси-
даги саъй-ҳаракатларнинг 
давоми бўлиб қолиши мум-
кин. 

“Дунё” АА

АШХОБОДДА Б¡ЛИБ ¡ТГАН 
УЧ ТОМОНЛАМА САММИТ 

ҚЎШНИ ДАВЛАТЛАР ЎРТАСИДАГИ АЛОҚАЛАРНИ САҚЛАШ ВА 
МУСТАҲКАМЛАШДА МУҲИМ ПЛАТФОРМАГА АЙЛАНДИ 

Ўзбекистон, Тожикистон ва Туркманистон етакчиларининг саммити 
форматнинг янгилиги, шунингдек, сувдан фойдаланиш, энергетика, транспорт 
ва бошқа муҳим масалаларни ўз ичига олган кун тартиби билан хорижий 
мамлакатларнинг сиёсий ва эксперт доираларида катта қизиқиш уйғотди.
Экспертларнинг фикрича, ушбу учрашув Марказий Осиё минтақаси 
салоҳиятини мустаҳкамлаш ва Евроосиё қитъасининг бошқа минтақалари 
билан ўзаро боғлиқлигини кенгайтириш учун муҳим аҳамиятга эга бўлган 
янги лойиҳалар ишлаб чиқилишига ҳамда мавжуд умумий лойиҳалар амалга 
оширилишини жадаллаштиришга хизмат қилади.

— Биз ҳозирги пайтда Ўзбекистоннинг 
қўшни давлатлар билан шерикликни сифат 
жиҳатдан янги босқичга олиб чиқишга инти-
лаётганини аниқ-равшан кузатиб турибмиз. 
Бу, шубҳасиз, Марказий Осиё минтақасидаги 
ҳар бир давлатнинг ижтимоий-иқтисодий ри-
вожланиши устуворликларига ҳамда миллий 
манфаатларига ҳар жиҳатдан тўлиқ жавоб 
беради. 

Шу боис, Ашхободда Ўзбекистон, Тожикис-
тон ва Туркманистон давлат раҳбарларининг 
уч томонлама учрашуви ўтказилиши, менинг 
фикримча, Марказий Осиёда шерикликни 
ривожлантириш масалаларини муҳокама қи-
лиш учун янги форматларни ишга тушириш-
нинг бошланғич нуқтаси бўлади.

Президентлар томонидан муҳокама қи-
линган транспорт-логистика, сув-энергетика, 
агросаноат ва бошқа соҳалардаги ҳамкор-

ликни ривожлантириш каби қатор масалалар 
қамрови минтақавий кун тартибидаги ўткир 
ва мураккаб масалаларни ҳал этиш юзасидан 
алоҳида манфаатдорлик мавжудлигини  тас-
диқлайди.

Шу нуқтаи назардан, Марказий Осиё дав-
латлари раҳбарларининг уч томонлама учра-
шуви ҳақида гапирар эканман, ушбу саммит 
қўшни мамлакатлар ўртасидаги алоқаларни 
қўллаб-қувватлаш ва мустаҳкамлаш учун 
ноёб ва муҳим майдон эканини қайд этишни 
истар эдим.

Ўйлайманки, ушбу учрашувдан кўзланган 
асосий мақсад ўзаро ҳамкорликни тизим-
лаштириш ва биргаликдаги саъй-ҳаракатлар 
воситасида амалга оширилаётган иқтисодий 
лойиҳаларни уларга ҳамма учун мақбул бўл-
ган ҳолдаги шакл ва мазмунда бирлаштириш 
билан изоҳланади. 

— Бугунги кунда Марказий Осиё дав-
латларининг замонавий иқтисодий ри-
вожланишида Ўзбекистоннинг ўрни шакл-
лантирувчи бўғиннинг маркази сифатида 
ҳал қилувчи аҳамият касб этаётганига 
эътибор қаратмоқчиман.

Сўнгги йилларда 
Ўзбекистоннинг 
иқтисодий ривожланиш 
суръатлари ҳақиқатан 
таъсирчан бўлди. Тахмин 
қилинаётганидек, 
мамлакатнинг 2023-2024 
йилларда иқтисодий 
ўсиши 5 фоиздан ортиқ 
бўлиши кутилмоқда. 
Бу, албатта, бутун 
дунёда рецессия давом 
этаётган бир пайтда 
жаҳон иқтисодиёти учун 
кутилмаган суръатдир.

Иккинчи жиҳат мамлакатдаги демо-
график ривожланиш билан боғлиқ. Ҳо-
зир Ўзбекистон аҳолиси 36 миллиондан 
ошди, бу мамлакат турмуш даражаси 
юксалаётганидан, Ўзбекистон халқининг 
келажакка бўлган ишончидан далолат 
беради.

Айнан мана шундай омиллар бугун Ўз-
бекистонга ўзаро минтақавий шериклик 
жалб этаётган Марказий Осиё мамлакат-
ларини боғловчилик ва марказий бўғин 
ролини бажариши учун имкон беради.  

Марказий Осиёнинг уч мамлакати 
саммити минтақавий ҳамкорлик изчил 
йўналиш бўйлаб бораётганидан дало-
латдир. Чегара ва транспорт-логистика 
муаммолари ҳал қилинаётгани бароба-
рида ушбу мамлакатлар учун мақбул ин-
вестиция муҳити яратилмоқда. Шу боис, 
Ўзбекистоннинг нуқтаи назари ва унинг 
Марказий Осиё республикалари ўрта-
сидаги шакллантирувчи бўғин маркази 
сифатидаги ўрни катта эътиборга молик. 

Шуни ҳам таъкидлашни истардимки, 
Афғонистон билан алоқаларни ривожлан-
тириш ва муносабатларни қуриш борасида 
ҳам Ўзбекистон жуда муҳим ўрин эгаллай-
ди. Буюк ипак йўлини, жумладан, Афғонис-
тон орқали ривожлантириш бўйича ташаб-
буслар саммит ўтказаётган Oсиёнинг ушбу 
уч давлати масалалари билан бевосита 
боғлиқдир.

Ўзбекистонни ички ва ташқи иқтисодий 
ривожлантиришнинг стратегияси оқилона  
шакллантирилгани менда катта таассу-
рот қолдирди. Бугунги кунда Ўзбекистон 
миллий ўзига хосликни сақлаган ҳолда 
суверен сиёсат юритмоқда.

Фернандо МОРАГОН, 
Испаниядаги Евроосиёни ўрганиш марказининг раҳбари, “Diario 
Arbat” электрон нашри директори, Испания ва Ўзбекистон 
ўртасидаги муносабатларни ривожлантириш ассоциацияси раҳбари:

Виктория ПЕРСКАЯ, 
Россия Федерацияси ҳукумати ҳузуридаги Молия 
университетининг Халқаро иқтисодий муносабатлар 
тадқиқотлари институти директори:

Кубан АБДИМЕН, 
қирғизистонлик сиёсатшунос:

Очиқ мулоқот олдидан Темир йўл транспорти ходимлари куни

МАҚСАДИМИЗ — МАҲСУЛОТИМИЗНИ 
ЖАҲОН БРЕНДЛАРИ 

ДАРАЖАСИГА ОЛИБ ЧИҚИШ

Рустам  ИКРОМОВ, 
Жиззах шаҳридаги 
“Iruskon” қандолат корхонаси 
раҳбари

божхона, кредит бўйича имтиёз-
лар тақдим этилиши, аукционда ер 
сотиб олган тадбиркор бирор-бир 
сабабга кўра фаолиятини якунла-
са, унинг ерга бўлган ҳуқуқи сақлаб 
қолиниши каби енгилликлар тад-
биркорларнинг эмин-эркин фаолият 
юритиши, ривожланиши, янги иш 
ўринлари  ташкил этишига замин 
яратди.

Ушбу имкониятлардан фойда-
ланиб, учрашувдан сўнг бор эъти-
боримизни ишимизни янада кен-
гайтиришга қаратдик. 2022 йилнинг 
октябрь ойида “Жиззах” эркин иқти-
содий зонасида умумий қиймати 160 
миллиард сўм бўлган  янги “Iruskon” 
қандолат корхонасини ишга тушир-
дик. Корхонанинг йиллик қуввати 12 
минг тонна турли қандолат маҳсу-
лотлари ишлаб чиқаришга мўлжал-
ланган бўлиб,   дастлабки босқичда 
қарийб 100 та янги иш ўрни яратил-
ди. Россия, Туркия, Германия ва Ита-
лия технологияси асосида “Deya” 
бренди билан ички ва ташқи бозорга 
харидоргир маҳсулотлар ишлаб чи-
қаряпмиз. Ҳозирги кунда маҳсулоти-
мизнинг ярмидан кўпи Озарбайжон, 
Тожикистон, Қирғизистон, Қозоғис-
тон, Туркманистон, Афғонистон каби 

давлатларга экспорт қилинмоқда. 
Аҳамиятли жиҳати, эндиликда шун-
дай маҳсулотларни юртимизга им-
порт қилиш ҳажми қисқармоқда. Бу, 
ўз навбатида, валютани иқтисод қи-
лишга имкон яратяпти. 

Келгусида корхонамизнинг иккин-
чи босқичини ишга тушириш учун 
Европадан 5 миллион доллар қий-
матда асбоб-ускуна олиб келишни 
режалаштирганмиз. Натижада яна 
беш юздан зиёд ҳамюртимизни дои-
мий иш ва юқори маош билан таъ-
минлаймиз. 

Жорий йил февраль ойида Пре-
зидентимиз вилоятимизга ташрифи 
чоғида корхонамиз фаолияти билан 
танишди. Ишлаб чиқариш жараё-
нини  кўздан кечириб, корхонамиз 
фаолиятини янада ривожлантириш, 
маҳаллийлаштириш кўрсаткичлари-
ни ошириш, экспорт географияси-
ни кенгайтириш, янги иш ўринлари 
яратиш бўйича топшириқлар берди. 
Шундан келиб чиқиб, айни пайтда 
корхонамизнинг иккинчи босқичини 
ишга тушириш, экспорт география-
сини кенгайтириш орқали “Deya”ни 
жаҳонга машҳур брендга айланти-
риш ҳаракатидамиз.

Тадбиркорликни 2000 йилда 
хусусий тадбиркор сифатида нон 
пиширишдан бошлаганман. Ке-
йинчалик қандолат маҳсулотлари 
тайёрлаш сирларини ўргана бош-
ладим. 2009 йили “Бону ширинлик-
лари” МЧЖ ташкил этиб, хориж-
дан янги технология олиб келдик. 
“Deya” бренди остида қисқа муд-
датда ойига ўртача 45-50 миллион 
сўмлик маҳсулот ишлаб чиқаришни  
йўлга қўйдик. Бу ўша йиллари катта 
натижа эди.

Буларни ёзишимдан мақсад, ҳар 
кимки яхши ният билан, олдига юк-
сак мақсадларни қўйиб ҳаракат қил-
са, албатта муродига етади. Зеро, 
юртимизда тадбиркорликни ривож-
лантириш, ишбилармонлик муҳити-
ни яхшилаш ва шу йўл орқали аҳоли 
бандлигини таъминлаш ва камбағал-
ликни қисқартириш давлат сиёсати-
нинг устувор вазифаларидан бирига 
айланган.  Президентимизнинг иш-
билармон ва тадбиркорлар дардини 
тинглаш, муаммоларини ҳал этиш, 
уларга яқиндан ёрдам бериш, оғири-
ни енгил қилишга эътибор қаратгани 
бизга куч бағишлайди. Бундан унум-
ли фойдаланиб, эзгу мақсадларга 
эришиш ҳаракатимизга боғлиқ.

МАНЗИЛЛАРНИ 
Я¯ИНЛАШТИРАЁТГАН ЛОЙИ²АЛАР

темир йўл лойиҳаси тўлиқ якунлангач, 
тармоқ тасарруфидаги пўлат изларнинг 
электрлаштирилган қисми қарийб 50 фоиз-
га етади.

Электр поездининг самарадорлиги анъа-
навийсига нисбатан 4,5 баробар юқори. Ма-
салан, поездларнинг юқори тезлиги соатига 
250 километргача бўлганда йўловчиларнинг 
Тошкентдан Урганчгача етиб бориш вақти 
14 соатдан 6 соатга, Бухородан Хивагача 8 
соатдан 3 соатгача қисқаради. Бу юртдош-
ларимиз ва хорижлик меҳмонларга катта 
қулайлик яратиб, туризм ривожида муҳим 
омил бўлади.

Ҳозирги лойиҳага ҳамоҳанг тарзда Нукус 
шаҳригача бўлган темир йўлни ҳам электр-
лаштириш режалаштирилмоқда. Бунинг на-
тижасида Тошкент билан Нукус ўртасидаги 
қатнов вақти 16 соатдан 7 соатгача қисқа-
ради.

“Ўзбекистон темир йўллари” акциядор-
лик жамиятининг “Кўприкқурилиш трести” 
унитар корхонаси мутахассислари Хоразм 
вилоятини Қорақалпоғистон Республикаси 
билан боғловчи, Амударё устидан ўтадиган 
янги темир йўл ва автомобиль йўли қўшма 
кўпригини ҳам бунёд этмоқда. Бу кўприк на-
фақат Қорақалпоғистон ва Хоразмни янада 
яқинлаштиришда, балки бутун мамлакати-
мизнинг ижтимоий-иқтисодий ривожлани-
шида муҳим ўрин тутади.  

Жамият тасарруфидаги “Кўприкқурилиш 
трести” унитар корхонасининг 13-кўприкқу-
рилиш отряди жамоаси томонидан Тошкент 
вилоятининг Зангиота туманидаги Назар-
бек шаҳарчаси ҳудудидан ўтган темир йўл 
ва автомобиль йўллари кесишмасида янги 
ва замонавий йўлўтказгич қурилиши ҳам 
тугатилиб, фойдаланишга топширилди. Бу 
эса ушбу ҳудудда турадиган ва мазкур йў-
налишдан фойдаланадиган одамлар учун 
катта қулайлик яратди. 

Бу каби лойиҳалар соҳа ходимларининг 
залварли меҳнати туфайли рўёбга чиқмоқ-
да. Бу яхши. Бироқ бугун шиддат билан 
ўзгараётган замонда қўлга киритилган ютуқ-
лар билан кифояланиб бўлмайди. Янада 
катта марралар, вазифалар устида ишлаш, 
одамлар узоғини яқин қилиш, сифатли хиз-
мат кўрсатиш билан рози қилиш давр та-
лаби, тараққиёт кафолати, халқимиз ҳаё-
тининг янада фаровон бўлиши демакдир. 
Шундай экан, бугунги замон нафасини ҳис 
қилган темирйўлчилар катта масъулият ва 
янгича ёндашувлар асосида ишлашга ин-
тилмоқда. Магистралларда юк ва йўловчи 
қатновларини ошириш ҳамда хавфсизлиги 
ва ишончлилигини таъминлаган ҳолда ти-
зимда янги лойиҳаларни рўёбга чиқариш 
устида изланмоқда. 

Анъанага кўра, бу йилги касб байрами 
арафасида ҳам 76 минг темирйўлчидан  
бир гуруҳи соҳа ривожига қўшаётган фидо-
йи меҳнати учун тақдирланди. Узоқ йиллар 
давомида самарали меҳнат қилаётган 29 
киши “Фахрий темирйўлчи” кўкрак нишо-
нига, фахрий ёрлиқларга сазовор бўлди. 
Шунингдек, Ўзбекистон темирйўлчилари ва 
транспорт қурувчилари республика кенга-
ши томонидан юзлаб илғор темирйўлчилар 
моддий рағбатлантирилди. 

Абдурауф ҚОРЖОВОВ,
“Янги Ўзбекистон” мухбири

АШХОБОДДА ЎЗБЕКИСТОН, 
ТОЖИКИСТОН ВА 
ТУРКМАНИСТОН ДАВЛАТ 
РАҲБАРЛАРИНИНГ УЧ 
ТОМОНЛАМА УЧРАШУВИ 
ЎТКАЗИЛИШИ, МЕНИНГ 
ФИКРИМЧА, МАРКАЗИЙ 
ОСИЁДА ШЕРИКЛИКНИ 
РИВОЖЛАНТИРИШ 
МАСАЛАЛАРИНИ МУҲОКАМА 
ҚИЛИШ УЧУН ЯНГИ 
ФОРМАТЛАРНИ ИШГА 
ТУШИРИШНИНГ БОШЛАНҒИЧ 
НУҚТАСИ БЎЛАДИ.

Давлатимиз раҳбарининг тадбиркорлар билан очиқ мулоқот 
шаклидаги учрашуви анъанага айланди.  

Айтиш мумкинки, ушбу учрашув биз, соҳа вакиллари учун ўзига хос 
байрам. Чунки унда тадбиркорлар таклифлари эшитилади, уларни 
қўллаб-қувватлаш, тизимли муаммоларини ҳал этиш масалалари 

муҳокама қилинади.

Бошланиши 1-бетда

ИСЛОҲОТЛАР ШИДДАТИГА МОС ТАРАҚҚИЙ ЭТМОҚДА

Давлатимиз раҳбарининг вилояти-
мизга ташрифидан руҳланган ҳолда, 
бугунги ислоҳотлар кўлами ва мазмун-
моҳиятига доир фикр-мулоҳазаларимиз 
билан бўлишгимиз келди.

Ҳар бир мамлакатнинг миллий дав-
латчилик тарихида туб бурилиш яса-
ган алоҳида муҳим воқеликлар, кучли 
ва барқарор тараққиётга замин яратган 
даврлар бўлади. Мамлакатимизда ке-
йинги йилларда янги Ўзбекистонни бар-
по этиш, Учинчи Ренессанс пойдеворини 
яратиш йўлидаги улкан бунёдкорлик иш-
лари, тарихий янгиланиш жараёнларини 
том маънода Ўзбекистон давлатчилиги 
тарихидаги шундай муҳим даврлардан 
бири, дейиш мумкин. Бунга тўлиқ асос-
ларимиз бор.

Хусусан, ҳар бир соҳа ва тармоқда 
“Инсон қадри учун” тамойили асосида 
кечаётган янгиланиш жараёнлари юрт-
дошларимиз узоқ йиллар орзу қилган 
ўзгаришлар, катта муваффақиятларга 
замин бўлмоқда. Буни исталган йўна-
лишнинг кечаги ва бугунги ҳолатини тақ-
қослаш орқали янада равшанроқ кўриш 
мумкин.

Масалан, аксариятимиз фарзандла-
римизни ўқитиш масаласида, айниқса, 
боғча ва олий таълим тизими билан 
боғлиқ қатор мураккаб қийинчиликларга 
дуч келганмиз. Яъни болангизни бериш-
га боғча йўқ, бор бўлса, жой муаммо. 
Олийгоҳда таҳсил олиш эса энг оғриқли 
масала: квоталар чекланган, кириш им-
тиҳонлари сирли жумбоқ...

Бугун-чи?! Ёшларнинг сифатли таъ-
лим олишини таъминлаш, аввало, мак-
табгача таълим тизимига эътибордан 
бошланди. Юртимиздаги боғчалар сони 
5 мингдан 29 мингтага оширилиб, тар-
бияланувчилар қамрови 24 фоиздан 70 
фоизга етказилди.

Олий таълим муассасалари сони 
77 тадан 210 тага етди. Бакалавриатга 
қабул квоталари 5 баробар, магистра-
турага 8 баробар, докторантурага 10 
баробар оширилди. Натижада олий 
таълимга қамров аввалги 9 фоиздан 38 
фоизга кўпайди. Мактаб битирувчила-
рига ОТМга киришда бир йўла 5 та олий 
таълим муассасасини танлаш имкония-
ти яратилди.

Яна бир муҳим ўзгариш таълим си-
фатига бевосита таъсир кўрсатган маж-
бурий меҳнатга чек қўйилиши билан 
боғлиқ. Авваллари ижтимоий соҳа ва-
киллари бевосита ёки билвосита пахта 
терими, ободонлаштириш каби мажбу-
рий меҳнатга жалб этиларди. Бу жараён-
да болаларнинг иштирок этиши жуда 
ачинарли эди.

Ҳозир-чи?! Вазият тамоман ўзгарди. 
Мажбурий меҳнатга энг кўп йўл қўйила-
диган ҳар икки тармоқда ишлар тартибга 
солинди. Жумладан, ишсиз юртдошла-
римиз ҳақ тўланадиган ободонлаштириш 
ишларига жалб этилмоқда. Пахтачилик, 
умуман, қишлоқ хўжалиги соҳасида 
кластер тизими йўлга қўйилиши нафа-
қат мажбурий меҳнатнинг олдини олиш, 
балки соҳани саноатлаштиришга хизмат 
қиляпти.

Маълумотларга кўра, бугун юртимизда 
130 дан ортиқ пахта тўқимачилик класте-
ри фаолият юритмоқда. Сўнгги йиллар-
да тўқимачилик йўналишида 350 га яқин 
йирик фабрика ишга туширилди, ишлаб 
чиқариш ҳажми 2016 йилдагига нисба-
тан 5 баробар ошди. Экспорт таркибида 
чуқур қайта ишланган тайёр маҳсулот 
улуши кескин ошгани диққатга сазовор, 
албатта. Хусусан, 2016 йилда хорижга 
экспортнинг 65 фоизи ип-калава бўлган, 
2021 йилда экспорт таркибида тайёр ки-
йимлар улуши 32 фоизни ташкил этди. 

Сайёра ФАЙЗИЕВА, 
Республика Маънавият ва 
маърифат маркази 
Тошкент вилояти бўлими 
раҳбари

Беш йил аввал юртимизда етишти-
рилган пахта толасининг атиги 40 
фоизи қайта ишланган бўлса, бугунги 
кунда 100 фоизи ўзимизда қайта иш-
ланмоқда.

Ёки қурилиш соҳасини олайлик. Ушбу 
тармоқ бугун иқтисодиётимизнинг “драй-
вер” йўналишларидан бирига айлан-
ди. Охирги олти йилда мамлакатимиз 
бўйича қарийб 300 мингта ёки аввалги 
йиллардагига нисбатан 10 баробар кўп 
уй-жой қурилганининг ўзиёқ шундан да-
лолат беради.

Бундан олти-етти йил олдин асосан 
пахта, олтин, мис ва газ хомашёсини со-
тиб, даромад кўрган мамлакатимиз қис-
қа муддатда минтақамизда иқтисодиёти 
диверсификация қилинган, тай ёр маҳсу-
лотлар экспорти жадал ўсиб бораётган 
давлатга айлангани, саноат ва ишлаб 
чиқариш соҳаларида давлат-хусусий 
шериклик тизими яратилгани, геология 
ва базавий тармоқларнинг мутлақо янги 
самарали механизмлари ишлаб чиқил-
гани ҳам фикримизга ёрқин далил бўла 
олади. 

Камбағалликни қисқартириш, аҳо-
лини марказлашган ичимлик сув би-
лан таъминлаш, йўл қурилиши, қулай 
тадбиркорлик муҳити, давлат хизмат-
лари кўрсатиш... Очиғи, юртимиздаги 
ислоҳотлар самараси ҳақида ҳар қай-
си йўналиш бўйича жуда узоқ гапириш 
мумкин. Буни, айниқса, узоқ йиллар 
шу юртда яшаб, фуқаролиги бўлмаган, 
Президентимизнинг инсонпарвар сиё-
сати туфайли бугунги кунга келиб, бу 
бахтга мушарраф бўлганлар, дунёнинг 
турли уруш ўчоқларидан Ватанга олиб 
келинганлар, давлатимизнинг ҳар то-
монлама қўллаб-қувватлови орқали иж-
тимоий ҳимояга муҳтожликдан тадбир-
корга айланаётганлар, олийгоҳларда 
имтиёзли таълим олаётган опа-сингил-
ларимиз яхши англайди, албатта.

Қисқа даврда мамлакат ялпи ички 
маҳсулоти ҳажми тарихий кўрсаткич — 
80 миллиард доллардан ошди. Ўз нав-
батида, экспорт ҳажми 1,5 баробар, хо-
рижий инвестициялар ҳажми 3 баробар 
ўсди. Бунинг натижасида аҳолининг ха-
рид қобилияти ва ўртача ойлик иш ҳақи 
қарийб 2 баробар ошди. 

Эътиборли ва эътирофли жиҳати, 
ислоҳотлар шиддатига мос равишда 
Тошкент вилоятида ҳам барча соҳа ва 

тармоқларда юқори натижалар қўлга ки-
ритилди.

“Олтин воҳа” дея таърифланадиган 
бу вилоят юқори иқтисодий салоҳиятга 
эга. Шундан келиб чиқиб, давлатимиз 
раҳбари ташаббуси билан вилоятда кўп-
лаб йирик истиқболли лойиҳалар амалга 
оширилмоқда. Ёшлик-1 конини ўзлашти-
риш лойиҳаси ана шулардан бири.

Президентимизнинг 2017 йил 1 
мартдаги қарорига мувофиқ, “Олма-
лиқ кон-металлургия комбинати” АЖда 
мазкур мегалойиҳага старт берилди. 
Маълумотларга кўра, Ёшлик-1 кони ҳу-
дуди 11 минг гектардан кўпроқ майдон-
ни эгаллаган, олтин захираси 5 минг 
374 тоннани, мис 45,3 миллион тонна-
ни ташкил этади. Шу билан бирга, ку-
муш, молибден, селен каби 13 турдаги 
қимматли ва нодир металлар бор.

Шу ўринда савол туғилади, мегало-
йиҳа иқтисодиётимизга, умуман, бизга 
қандай манфаат келтиради?

Мамлакатимизнинг мис саноатидан 
олган даромади айни пайтда 2,5 мил-
лиард долларни ташкил этади. Лойиҳа 
доирасида мис ишлаб чиқаришни 400-
500 минг тоннагача ошириш билан бу 
кўрсаткич турдош тармоқларни ҳисобга 
олган ҳолда, 7-8 миллиард долларга 
етиши мўлжалланмоқда.

Лойиҳа доирасида мис эритиш заво-
ди ишлаб чиқариш қувватини ошириш 
ва реконструкция қилиш, мис бойитиш 

фабрикаларини қуриш, 650 мегаваттли 
электр тармоғи ва бошқа инфратузилма 
объектларини барпо этиш каби кўламли 
ишлар ҳисобига минглаб янги иш ўрин-
лари яратилади.

Умуман олганда, бугун вилоят йирик 
қурилишлар, ободонлаштириш, тари-
хий ўзгаришлар, янгиланишлар оғуши-
да. Кўҳна Навкат ўрнида вилоятнинг 
янгидан қурилаётган маъмурий мар-
кази — Нурафшон шаҳри кундан-кун 
кўкка бўй чўзмоқда. Биргина 2021-2022 
йиллар давомида вилоятда 258 та уй 
— 9 минг 432 хонадон қурилган бўлса, 
бугун аксарият шаҳар ва туманлар-
да “Янги Ўзбекистон” массивлари қад 
ростлаяпти.

Сўнгги олти ярим йилда вилоятда 
металлургия, электротехника, тўқима-
чилик, кимё, фармацевтика, машина-
созлик каби “драйвер” соҳаларда 15 та 
мега, 650 га яқин йирик ва ўрта, 3 мингта 
кичик саноат лойиҳаси ишга туширилди. 
600 мингдан зиёд янги иш ўрни яратил-
ди. Экспорт ҳажми 2,5 баробар кўпайиб, 
2 миллиард доллардан ошди. Буларнинг 
натижасида ўтган давр мобайнида ви-

лоят иқтисодиёти 1,4 баробар ўсиб, қа-
рийб 100 триллион сўмга етди.

Ижтимоий соҳадаги ўзгариш ва ютуқ-
лар ҳам иқтисодиётдаги кўрсаткичлар-
дан кам бўлгани йўқ. Ушбу даврда ви-
лоятда мактабгача таълим қамрови 26 
фоиздан 68 фоизга етди, қўшимча 52 
минг ўқувчи ўрни яратилди. 12 та янги 
тиббиёт муассасаси иш бошлади. Бир-
ламчи тиббиёт муассасалари 182 тадан 
277 тага кўпайиб, тиббий хизмат сифа-
ти оширилди. Бундан ташқари, 300 дан 
ортиқ маҳалладаги 3 минг километр 
ички йўл ҳамда 104 та кўприк қурилди 
ва таъмирланди. Шунингдек, 3300 кило-
метр электр тармоғи, 950 та трансфор-
матор янгиланиб, 200 мингга яқин аҳо-
лининг электр таъминоти яхшиланди.

Эришилган натижанинг ўзи энг яхши 
кўзгудир. Аҳамиятлиси шундаки, юз бе-
раётган ижобий ўзгаришларни ҳар бир 
юртдошимиз ўз ҳаёти мисолида ҳис эт-
моқда. Энг муҳими, аҳолида шукроналик 
ҳисси ортиб, умидсизлик йўқолди. Ўзи 
ва оиласи, фарзандларининг ҳозирги 
ва эртанги ёруғ кунига мустаҳкам ишонч 
пайдо бўлди. 

Қишлоқ хўжалиги, туризм, қўйингки, 
барча соҳалар бўйича ҳам вилоятда 
қўлга киритилган салмоқли натижалар, 
одамларнинг дунёқараши, фаровон-
лиги, турмуш тутумидаги ўзгаришлар 
ҳақида кўп ва хўп гапириш мумкин. Бу-
ларнинг вилоят иқтисодий тараққиёти, 

юртдошларимиз фаровонлигига ижобий 
таъсири яхши, албатта. Лекин ҳозир 
кўпроқ олдинда турган мақсад ва вази-
фалар ҳақида ўйлаш муҳимроқ. Негаки, 
Ўзбекистон 2030 йилгача ялпи ички маҳ-
сулот ҳажмини 160 миллиард долларга 
етказишдек жуда катта марра олди. Бу 
эса, ўз навбатида, янги Ўзбекистон та-
раққиётининг навбатдаги шиддатли бос-
қичига ўтиш дегани.

Шу маънода, Президентимиз лавози-
мига киришиш тантанали маросимида 
“Одамлар энди биздан янги  амалий 
ишларни кутяпти. Миллионлаб ин-
сонлар — ота-оналаримиз, опа-син-
гилларимиз, ўғил-қизларимиз бугун 
бизга умид ва ишонч билан кўз тикиб 
турибди. Ана шундай умид ва ишонч-
ни оқлаш, эришган ютуқларимизни 
янги натижалар билан мустаҳкамлаш 
бизнинг нафақат вазифамиз, балки 
инсоний бурчимизга айланиши шарт”, 
деди.

Тошкент вилоятида ҳам иқтисодий 
барқарорлик, аҳоли фаровонлигини 
ошириш йўлида келгуси етти йиллик 
учун жуда катта марралар белгилаб 
олинган. Давлатимиз раҳбари бу борада 
вилоят сайловчилари билан ўтказган уч-
рашувида алоҳида тўхталиб ўтди.

Шавкат Мирзиёевнинг бу галги Сай-
ловолди дастурини ҳам аҳоли якдиллик 
билан илиқ қарши олди. Негаки, бугун 
халқимиз давлатимиз раҳбарининг қатъ-
ий сиёсий иродаси ва ташаббуси билан 
кечаётган ислоҳотлар натижасида иж-
тимоий-иқтисодий ҳаётнинг барча жаб-
ҳаларида салмоқли ижобий ўзгаришлар 
кузатилаётганини кўриб, билиб турибди, 
эътироф этяпти.

Президентимиз вилоят аҳли билан 
учрашувда ҳар бир инсонга ўз сало-
ҳиятини рўёбга чиқариш учун муносиб 
шароит яратиш, турмушини янада ях-
шилаш, ижтимоий масалаларни ҳал 
қилишда маҳаллани марказий бўғинга 
айлантириш, одамларни ҳаётдан рози 
қилиш учун барқарор иқтисодий ўсишни 
таъминлаш, сув ва ер ресурсларидан 
самарали фойдаланишга қаратилган 
стратегик мақсадлари билан яқиндан та-
ништирди. 

Унга кўра, вилоят аҳолисига муносиб 
шароит яратиш йўналишида мингдан 
зиёд боғча очиш ва 100 минг ўқувчи ўрни 
яратиш, 16 та замонавий тиббиёт муас-

сасаси ҳамда 4 та перинатал марказ 
ташкил этиш режалаштирилган.

350 дан зиёд маҳаллада 4 минг ки-
лометр ички йўл ва 100 дан зиёд кўп-
рик қуриш, 5 минг километрдан зиёд 
электр тармоғи ва 1400 та трансфор-
маторни янгилаш, ичимлик сув ва оқо-
ва тармоқларини  таъмирлаш ишлари 

амалга оширилади. 2024 йилдан Бе-
кобод, Хўжакент ва Ангрен йўналиш-
ларини пойтахт билан боғлайдиган 
10 та электропоезд ҳаракати йўлга 
қўйилади.

Олмалиқ ва Оҳангарон шаҳарларида 
мис саноати кластерини ривожлантириш 
орқали мис маҳсулотлари ишлаб чиқа-
риш ҳажми 2030 йилга қадар 2 карра 
кўпайтирилади. Жанубий кореялик ҳам-
корлар билан 1,5 миллиард доллар ин-
вестиция ҳисобига 50 гектар майдонда 
юқори технологиялар технопарки таш-
кил қилинади ва электроника, яримўт-
казгичлар, микросхемалар ишлаб чиқа-
риш корхоналари ишга туширилади.

Чирчиқ шаҳри чинакам инновацион 
кимё саноати кластерига айлантирилиб, 
“Химград” ҳудудида қиймати 300 мил-
лион долларлик 23 та лойиҳа амалга 
оширилади. Ангрендаги қурилиш мате-
риаллари кластерида 1 миллиард дол-
лар қийматидаги 40 та лойиҳа бажари-
лади.

Вилоятдаги саноатлашув даражаси 
юқори бўлмаган туманлар алоҳида ён-
дашувлар асосида ривожлантирилади. 
Жумладан, Бекобод ва Пискент туман-
лари озиқ-овқат саноатига, Бўка тумани 
эса тўқимачилик саноатига ихтисосла-
шади. 

Туризм ҳақида гап кетганда, Тошкент 
вилоятининг бу борадаги салоҳиятини 
алоҳида эътироф этиш жоиз. Бирги-
на Бўстонлиқ туманининг “Ўзбекистон 
Швейцарияси” дея таърифланиши ҳам 
вилоятнинг туризмни ривожлантириш 
имкониятлари нақадар кенг эканидан 
далолат беради. Мана шулардан келиб 
чиқиб, Бўстонлиқдаги “Чорвоқ” туризм 
зонасида 700 миллион доллар инвес-
тиция ҳисобига 20 минг ўринли 100 та 
меҳмонхона ишга туширилади, Чимён 
— Билдирсой — Нанай курорт ҳудудида 
франциялик инвесторлар билан бирга 
200 миллион долларлик туризм комп-
лекси барпо этилади. 

Сайловолди дастурдаги бу каби ре-
жаларни рўёбга чиқариш учун алоҳида 
дастур қабул қилиниб, бунга жами 35 
миллиард доллар йўналтирилади.

Етти йиллик стратегик режада мам-
лакатимизда қурилиш кўламини кенгай-
тириш мақсадида ушбу соҳани янада 
ривожлантириш масалаларига алоҳида 
эътибор қаратилган. Бу борада, аввало, 

1 миллион хонадонли уй-жойлар қуриш 
бўйича катта марра белгилаб олинган. 
Шу боис, уй-жой қуриш учун республика 
бўйича 2 минг гектар ер таклиф қилина-
ди. Хусусан, Тошкент вилоятида бу мақ-
садлар учун 350 гектар ер ажратилади. 
Ушбу ер майдонларида уй-жой барпо 
этаётган қурувчилар икки йил давомида 

ер солиғидан озод қилиниши, бунинг ҳи-
собига қурилиш корхоналари ихтиёрида 
камида 2 триллион сўм қолиши кўзда ту-
тилмоқда.

Ихтисослашган йирик қурилиш клас-
терлари сони ҳозирги 30 тадан камида 
60 тага етказилади, салоҳиятли қурув-
чиларга махсус техника ва айланма 
маблағ учун 1 миллиард доллар ре-
сурс ажратилади. Юртимизда ишлаб 
чиқарилмайдиган қурилиш материал-
лари ва махсус техника учун божхона 
имтиёзлари 2030 йилгача узайтирила-
ди. Бундан ташқари, аҳолининг кредит 
тўловларини қайтаришга йўналтирил-
ган маблағлари даромад солиғидан 
озод қилинади. “Менинг биринчи уйим” 
дастури доирасида вилоятларда юз 
минглаб оилаларга мўлжалланган иж-
тимоий уйлар барпо этилади. 

Шу билан бирга, йил якунигача 50 
йил олдин қурилган уйларнинг жорий 
ҳолати, жумладан, зилзилага чидамли-
лиги тўлиқ ўрганилади, аҳоли зич бўл-
ган ҳудудларда “бўйига ўстириш” тамо-
йили асосида 2-3 қаватли эски уйлар 
ўрнида етти қаватдан юқори замонавий 
уй-жойлар барпо этилади. Бунда рено-
вация дастурлари фақат ва фақат фу-
қароларнинг розилиги ва кенг жамоат-
чилик фикрини инобатга олган ҳолда 
қабул қилинади.

Шунингдек, давлатимиз раҳбари 
томонидан аҳоли пунктларининг бош 
режаларини тузиш масаласи ҳам ғоят 
синчковлик билан ўрганилиб, бу йўна-
лишда пухта режалар ишлаб чиқилиб, 
муҳим ташаббус ва ғоялар илгари су-
рилганини кўриш мумкин. Хусусан, 2025 
йилга қадар 25 та шаҳар, 2030 йилгача 
эса барча аҳоли пунктлари, шу жумла-
дан, Тошкент вилоятининг 22 шаҳар ва 
тумани, шунингдек, қишлоқлар бош ре-
жаларини ишлаб чиқиш тўлиқ якунлана-
ди. Бунда бош режаларни ишлаб чиқиш 
жараёни аҳоли ва тадбиркорларга очиқ-
ошкора ва шаффоф бўлиши, бунинг 
учун алоҳида портал ишга туширилиб, 
уларнинг ташаббус ва таклифлари, ал-
батта, инобатга олиниши кўзда тутилган.

Қурилиш ишлари сифати ва хавф-
сизлигини таъминлаш бундан буён ҳам 
устувор вазифалардан бири бўлиб қола-
ди. Энг аввало, Япония, Жанубий Корея, 
Буюк Британия, АҚШнинг бино-иншоот-
лар бўйича қурилиш хавфсизлиги меъ-
ёрлари асосида янги стандартлар жорий 
этилиб, соҳадаги кадрларни тай ёрлаш 
тизими қайта кўриб чиқилиши мақсад 
қилинган. 

Келгуси етти йилда уй-жой қурилиши 
ва ижтимоий инфратузилмани яхшилаш 
бўйича ташаббусларни амалга ошириш 
учун 50 миллиард доллар йўналтирили-
ши кўзда тутилмоқда. 

Бу юртимизнинг бошқа ҳудудлари 
билан бир қаторда, вилоятимизда ҳам 
кўплаб замонавий кўп қаватли уйлар 
қурилиши, ижтимоий инфратузилма аҳо-
лининг тобора ошиб бораётган талабига 
мос ривожланишидан далолат беради.

Бир сўз билан айтганда, бугун Тош-
кент вилояти мамлакатимиз пойтахти 
билан узвий боғланган ҳолда ривожла-
ниб, яқин 10 йилда камида замонавий 
ва аҳоли учун қулай, таълим, тиббиёт ва 
бизнес маркази бўлган ҳудудга айлани-
ши шубҳасиз. 

Шу мақсадларга эришиш йўлидаги 
ҳаракатлар бугундан бошланган. Жум-
ладан, Президентимизнинг вилоятимиз-
га кечаги ташрифи чоғида бир қатор янги 
саноат, хизмат кўрсатиш ва ижтимоий 
соҳа мажмуаларини ишга тушириш ма-
росими бўлди. Булар — Оҳангарон ту-
манидаги “Ташкент Конч цемент”, Қуйи 
Чирчиқ туманидаги “Ташкент коттон 
текстиль”, Юқори Чирчиқ туманидаги 
“Азия Ташкент Текстиль”, “Салюбрис 
Вита”, Ангрен шаҳридаги “Ангрен као-
лин”, “Централ Азия Кемикалс”, Нураф-
шон шаҳридаги “Агро Нью Дрип”, Чирчиқ 
шаҳридаги “Шарқ Тюбс”, Паркент тума-
нидаги “Самсарак файз” ва “Шабнам 
Элегант”. Бу корхоналарда цемент, ип-
калава, тўқимачилик, фармацевтика, 
бойитилган каолин, кимё маҳсулотлари, 
томчилатиб суғориш шланглари, рангли 
металлар ишлаб чиқарилади. Умуман, 
мазкур корхоналарда 3 мингдан зиёд 
янги иш ўрни яратилади.

Бир сўз билан айтганда, эртанги фа-
ровон келажагимизни бунёд этиш йўли-
да амалга оширилаётган ислоҳотлар са-
марасини юзага чиқаришга камарбаста 
бўлиш ҳар биримизнинг бош мақсади-
мизга айланмоғи лозим. 

Президентимиз ўз лавозимига кири-
шиш тантанали маросимида таъкидла-
ганидек, “Ҳар бир кун — бу имконият, 
ҳар бир кун — бу келажак пойдевори” 
деган шиор бугундан бошлаб ҳаёти-
миз қоидасига, ҳар қайси раҳбарнинг, 
барча халқ ноиблари, вазир ва ҳоким-
ларнинг кундалик фаолият дастурига 
айланиши шарт”.

МИЛЛИЙ ²ИСОБЛАР ТИЗИМИ 
ХАЛ¯АРО УСЛУБИЯТИ

ЭСАЁТИР ЯНГИ ҲАЁТ НАСИМИ

Бундан ўн беш йиллар бурун қорасувлик-
лар ҳам ёндош маҳаллаларда яшовчи ту-
мандошлари каби деҳқончилик ва чорвачи-
лик билан шуғулланарди. Аҳоли, жумладан, 
ёш йигит-қизлар ҳам зовур бўйларида сигир 
боқиб, далада кетмон чопиб, шунинг орти-
дан тирикчилик ўтказарди. Мебелсозлик бо-
расидаги имконият ва салоҳият уларга ҳам 
сирли, бамисоли очилмаган қўриқ эди.

Мана, ўн-ўн беш йилнинг нари-берисида 
аввал битта, кейин учта, сўнгра тўртта ме-
бель дўкони очилди. Қўни-қўшнисининг да-
ромадидан ҳаваси ортган миришкору чорва-
дор қорасувликлар хонадонларини янгидан 
тиклаб, мебелсозликка ихтисослаштирди. 
Кейин фақат олибсотарлик, чайқовчилик би-
лан эмас, мебелни шу ернинг ўзида ишлаб 
чиқариб, харидорларга маҳсулотни биринчи 
қўлдан етказиш ҳаракатига тушди.

 Шу зайл бирин-кетин қўш қаватли дўкон 
ва цехлар, иморатлар қад ростлади. Кечаги 
деҳқон ва чўпонлар бугун ҳунармандга, иш-
билармонга айланди, тадбиркор бўлди. Чор-
ва эса рўзғорнинг баракаси, ҳали ҳам оғилда 
бир бош сигир, бир бош бузоқ бор, томорқа 
ҳам энди жўяк олинган оддий ер эмас, замо-
навий иссиқхона.

Қорасувликларнинг турмуши мана шу 
тарзда ўзгарди. Бу ердан эсган янги ҳаёт 
насими Тошкент вилоятига, бутун Ўзбекис-
тонга овоза бўлаётир.

Албатта, бу борада Президентимизнинг 
2021 йил 21 июндаги “Республика ҳудуд-
ларида мебелсозлик саноатини ривож-
лантиришга қаратилган чора-тадбирлар 

Миллий ҳисоблар тизими (МҲТ) иқ-
тисодий фаолият натижаларини ифода-
ловчи ҳисоблар ва жадвалларнинг муай-
ян тўплами шаклида тузилган, ўзаро 
боғлиқ статистик кўрсаткичларни ўзида 
акс эттирадиган халқаро услубият бў-
либ, мамлакат ижтимоий-иқтисодий ҳаё-
тининг барча жабҳаларини ўрганишга 
хизмат қилади.

МҲТнинг назарий асослари вужудга 
келиши ҳамда ривожланиши кўп йил-
лик тарихга эга. Унинг халқаро миқёсда 
тан олинган биринчи стандарти “МҲТ — 
1953” ҳисобланади. Ушбу қўлланма 1968, 

Таҳлил ва таққос

обод манзиллар

УНИНГ САМАРАСИ НИМАЛАРДА КЎРИНАДИ?

Баҳодир БЕГАЛОВ,
Ўзбекистон Республикаси 
Президенти ҳузуридаги
Статистика агентлиги 
директори, иқтисод фанлари 
доктори,  профессор

1993 ва 2008 йилларда янгиланиб, тако-
миллаштирилди. “МҲТ — 2008” халқаро 
стандарти 2009 йилда БМТ Статистика 
комиссиясининг 40-сессиясида қабул қи-
линиб, ушбу қўлланмада бир қатор муҳим 
иқтисодий жараёнларнинг статистик кўр-
саткичларда ифодалаш услубияти тако-
миллаштирилган.

ДУНЁДА МҲТНИНГ 
ЖОРИЙ ЭТИЛИШИ 

Бугунги кунда ривожланган давлат-
ларнинг аксарияти миллий ҳисоблар кўр-
саткичларини БМТ ва Халқаро валюта 
 жамғармаси (ХВЖ)нинг “МҲТ — 2008” 
халқаро стандарти қоидаларига мослаш-
тирмоқда. ХВЖ маълумотларига кўра, 
унга аъзо бўлган 193 мамлакатдан битта-
си “МҲТ — 1968”, 56 таси “МҲТ — 1993”, 
136 таси “МҲТ — 2008” халқаро стандарти 
қоидалари асосида миллий ҳисоблар кўр-
саткичларини шакллантириб келмоқда. 

МДҲ давлатларнинг эса 5 таси “МҲТ — 
1993”, 6 таси “МҲТ — 2008” халқаро стан-
дарти қоидалари асосида миллий ҳисоб-
лар кўрсаткичларини юритади.

ЎЗБЕКИСТОНДА ЖАРАЁН 
ҚАНДАЙ КЕЧМОҚДА?

Ўзбекистон миллий статистика 
 амалиётига МҲТ халқаро услубиятини 
жорий қилиш ишлари Вазирлар Маҳка-
масининг 1994 йилдаги 433-сонли қа-
рорига асосан бошланган бўлиб, Пре-
зидентимизнинг 2019 йил 17 январдаги 
“2017-2021 йилларда Ўзбекистон Рес-
публикасини ривожлантиришнинг бешта 
устувор йўналиши бўйича Ҳаракатлар 
стратегиясини “Фаол инвестициялар ва 
ижтимоий ривожланиш йили”да амалга 
оширишга оид давлат дастури тўғри-
сида”ги фармони, 2019 йил 9 апрел-
даги “Давлат бошқарувининг очиқлиги 
ва шаффофлигини таъминлаш ҳамда 
мамлакатнинг статистика салоҳиятини 
ошириш юзасидан қўшимча чора-тад-
бирлар тўғрисида”ги ҳамда 2020 йил 3 
августдаги “Ўзбекистон Республикаси-
нинг миллий статистика тизимини янада 
такомиллаштириш ва ривожлантириш 
чора-тадбирлари тўғрисида”ги қарорла-
ри МҲТни статистика амалиётига кенг 
жорий қилишни янада жадаллаштириш-
да ҳуқуқий асос бўлиб хизмат қилди.

2017-2022 йилларда Ўзбекистон 
Республикаси Президенти ҳузуридаги 
Статистика агентлиги (Ўзбекистон Рес-
публикаси Давлат статистика қўмитаси) 
томонидан миллий ҳисоблар кўрсаткич-
ларини ҳисоблаш услубиятлари “МҲТ — 

2008” халқаро стандарти қоидаларига му-
вофиқлаштирилди ҳамда улар асосида 
кенг кўламли ишлар амалга оширилди.

МҲТ, давлат молияси статистикаси 
ва тўлов баланси кўрсаткичлари ўзаро 
мувофиқлаштирилди. Бунда ЯИМ ҳисоб-
китобларини давлат молияси статисти-
каси ва тўлов баланси маълумотларига 
мувофиқ равишда амалга ошириш ҳамда 
қўмитанинг расмий веб-сайтида эълон 
қилиб бориш йўлга қўйилди. Ушбу ҳисоб-
китоблар асосида ЯИМ, у билан боғлиқ 
макроиқтисодий кўрсаткичларнинг 2010 

йилдан йиллик ва 2017 йилдан чораклик 
динамик қаторлари шакллантирилиб, 
 эълон қилинди.

ЯИМни дискрет асосида ҳисоблаш 
тажрибасини йўлга қўйиш орқали чорак-
лик миллий ҳисоблар жорий этилди. Уч 
ойлик миллий ҳисобларни олиб бориш-
нинг махсус тартиби белгиланди.

“Ресурслар ва ишлатилиш” жадвал-
ларини тузиш тажрибаси такомиллашти-
рилди. Корхоналарнинг ишлаб чиқариш 
ва сотиш харажатлари таркибини ўрга-
ниш мақсадида 23 турдаги саволномалар 
тузилди ҳамда 2020 йилнинг май-август 
ойларида республиканинг барча ҳудуд-
ларида жами 31 минг 961 та хўжалик 
юритувчи субъектлар (номолиявий кор-
хоналар, банклар ва суғурта ташкилотла-
ри, нодавлат нотижорат ташкилотлари)ни 
қамраб олган ҳолда танланма кузатувлар 
ўтказилди.

Кузатув натижаларига кўра, аниқлан-
ган “Харажатлар — ишлаб чиқариш”нинг 
янгиланган коэффициентлари асосида 
2019-2020 йиллар учун “Ресурслар ва 
ишлатилиш” жадваллари шакллантири-
либ, фойдаланувчиларга тақдим этилди.

2020-2021 йиллар давомида ХВЖ ва 
Осиё тараққиёт банки (ОТБ)нинг миллий 
ҳисоблар статистикаси бўйича техник кў-
мак миссиялари доирасида “Ресурслар 
ва ишлатилиш” жадвалларини тузиш 
тажрибаси такомиллаштирилди. Натижа-
да амалдаги 81 та тармоқ ва 81 хил  маҳ-
сулот кўрсаткичлари 143 та тармоқ ва 143 
хил маҳсулотлар кесимига етказилди.

Халқаро тажрибани ўрганиш ҳамда 
“Ресурслар ва ишлатилиш” жадвалларини 
тузиш амалиётини такомиллаштириш мақ-
садида “Товарлар ва хизматлар ресурсла-
ри ва ишлатилиши жадвалларини тузиш 
бўйича услубий низом” ишлаб чиқилди.

Статистик кўрсаткичлар ҳисоб-китоб-
ларига халқаро таснифлагичлар жорий 
этилди. ЯИМни якуний истеъмол усулида 
ҳисоблашда давлат бошқаруви органла-
рининг истеъмол харажатлари “Давлат 
бошқаруви органлари функцияларининг 
таснифи” бўйича шакллантирилди.

Якуний истеъмол усулида ҳисобла-
надиган ЯИМ таркибида уй хўжаликла-
рининг истеъмол харажатлари кўрсат-
кичини “Мақсадлар бўйича индивидуал 
истеъмол таснифи” асосида юритиш йўл-
га қўйилди.

Капитал билан операциялар ҳисоби 
“Асосий фондлар таснифлагичи”ни жо-
рий қилиш орқали такомиллаштирилди. 
Активларнинг турлари бўйича тасниф-
лаш амалга оширилди.

Уй-жой эгалари томонидан ўз истеъмо-
ли учун ишлаб чиқарилган яшаш хизмат-
ларини баҳолаш “МҲТ — 2008” халқаро 
услубиятига мослаштирилди ва бу йў-
налишда услубий низом тайёрланди. Ўз 
уйида яшаш бўйича шартли хизматларни 
қўшган ҳолда, ЯИМ ва у билан боғлиқ мак-
роиқтисодий кўрсаткичлар йиллик даврий-
ликда 2010 йилдан ва чораклик даврий-
ликда 2016 йилдан қайта ҳисобланди.

Ўзбекистонда рақамли иқтисодиёт-
нинг ривожланишини баҳоловчи статис-
тик кўрсаткичлар тизими ишлаб чиқилди. 
Ахборот технологиялари ва коммуника-
цияларини ривожлантириш вазирлиги ва 
Давлат статистика қўмитаси (Ўзбекистон 
Республикаси Президенти ҳузуридаги 
Статистика агентлиги)нинг “Ўзбекистон 
Республикасида рақамли иқтисодиёт 
статистикасини юритиш бўйича қўшимча 
чора-тадбирларни амалга ошириш ҳамда 
ахборот иқтисодиёти ва электрон тижо-
рат йиғма кўрсаткичлар тизимини жорий 
этиш тўғрисида”ги қўшма қарори имзо-
ланди. Ушбу қарор билан “Ахборот иқти-
содиёти ва электрон тижорат” йиғма кўр-
саткичи ҳамда унинг таркибига кирувчи 
фаолият турлари рўйхати тасдиқланди.

“Ахборот иқтисодиёти ва электрон 
тижорат соҳаси бўйича ялпи қўшилган 

 қиймат ҳажмини ҳисоблаш тартиби” иш-
лаб чиқилиб, амалиётга татбиқ этилди.

Мазкур жараёнларнинг якуний босқи-
чи сифатида молиявий воситачилик хиз-
матлари ҳисоб-китоблари “МҲТ — 2008” 
халқаро услубияти талаблари асосида 
ХВЖ ва ОТБ экспертлари тавсиясига му-
вофиқ, соҳада  “Билвосита ўлчанадиган 
молиявий воситачилик хизматлари иш-
лаб чиқаришини ҳисоблаш бўйича услу-
бий низом” асосида 2017-2022 йилларда 
амалга оширилди.

Бу хизматлар ҳажми “МҲТ — 1993” ус-
лубияти бўйича молиявий воситачилар 
томонидан олинган ва тўланган фоизлар 
ўртасидаги фарқ сифатида ҳисобланган 
ҳамда шартли тармоқнинг оралиқ истеъ-
моли сифатида бошқа хизматларга қўш-
ган ҳолда акс эттирилган.

“МҲТ — 2008” услубияти бўйича эса 
молиявий воситачилик хизматлари ҳаж-
ми кредит (депозит)ларнинг фоиз ставка-
лари ва базис ставкаси (кредитлар ва де-
позитлар бўйича ўртача фоиз ставкаси) 
ўртасидаги фарқни ҳисобот давридаги 
кредит (депозит)ларнинг ўртача қолди-
ғига кўпайтириш орқали институционал 
секторлар кесимида ҳисобланди.

Ушбу услубият бўйича молиявий во-
ситачилик хизматлари ҳажми иқтисодий 
фаолият турларининг оралиқ истеъмоли 
ҳамда уй хўжаликларининг якуний истеъ-
молига тақсимланди.

Услубиятнинг жорий этилиши натижа-
сида 2021 йил учун номинал ЯИМ ҳаж-
ми 734,9 триллион сўмдан 738,4 трил-
лион сўмга (0,5 фоизга) ошди ва ЯИМнинг 
реал ўсиш суръати ўзгармади (7,4 фоиз 
сақланиб қолди). 

ОЛДИНДА ТУРГАН АСОСИЙ  
ВАЗИФАЛАР

Ўзбекистон статистика соҳасида МҲТ-
ни такомиллаштириш бўйича келгусида 
амалга оширилиши режалаштирилаётган 
ишлар қуйидагилардан иборат:

— ЯИМни доимий нархларда ҳисоб-
лаш услубиятини янада такомиллашти-
риш (базис йилининг ўртача нархларида 
ҳисоблаш ва икки ёқлама дефляция қи-
лиш усулини жорий этиш);

— “Харажатлар ва ишлаб чиқариш” 
жадвалларини доимий нархларда баҳо-
лаш амалиётини жорий этиш;

— халқаро таққослаш дастурининг 
навбатдаги глобал босқичида иштирок 
этиш;

— кузатилмайдиган иқтисодиётни ба-
ҳолаш амалиётини халқаро тавсиялар 
асосида такомиллаштириш;

— МҲТ соҳасида кадрлар салоҳияти-
ни янада ошириб бориш.

Қайд этилган асосий йўналишлар бўйи-
ча тизимли ишларни йўлга қўйиш, мавжуд 
муаммоларни бартараф этиш, қўйилган 
вазифаларни тўлиқ бажариш натижасида 
МҲТ кўрсаткичлари сифати ва шаффоф-
лиги яхшиланишига эришилади. Бу эса, 
ўз навбатида, мамлакатимиз миллий иқ-
тисодиётини янада кенгроқ тавсифлаш, 
макроиқтисодий кўрсаткичлар ҳисоб-ки-
тобларини халқаро услубиятга мувофиқ-
лаштириш орқали статистик кўрсаткич-
ларнинг таққослаш даражасини ошириш, 
шунингдек, Ўзбекистон иқтисодиётини 
акс эттирувчи кўрсаткичларнинг хорижий 
инвесторларга янада тушунарли бўлиши 
ҳамда мамлакатимизнинг инвестициявий 
жозибадорлигини ва халқаро рейтинглар-
даги ўрнини яхшилаш каби ижобий нати-
жаларга эришиш имконини беради.

²АВАСДАН ТУ¡ИЛГАН ²АЙРАТ
Тошкент вилоятининг Ўрта Чирчиқ 
туманидаги Қорасув даҳаси митти 
шаҳарчага айланиб бўлган. Даҳадан 
ўтган Тошкент йўли кўчасининг 
икки ёнида кўп қаватли замонавий 
бинолар қад ростлаб,  кўча кўркига 
кўрк қўшиб турибди. Қорасувга 
ёндош маҳаллаларда эса ўнлаб кўп 
қаватли уйлар қурилди. Дарвоқе, 
Ўрта Чирчиқ туманининг янги 
маъмурий маркази ҳам айнан 
Қорасув даҳаси яқинида жойлашган. 
Эътиборли жиҳати,  айнан мана 
шу ҳудуд мебелсозлик билан, 
қўлигул ҳунармандлари билан 
бутун Ўзбекистонга, Марказий 
Осиёга таниляпти. У ердаги Қорасув, 
Тинчлик ва Файзобод маҳаллалари 
чинакам ҳунармандлар, ҳақиқий 
мебелсозлар масканига айланиб 
улгурган.

тўғрисида”ги қарори муҳим дастуриламал 
вазифасини ўтамоқда.

 Аҳоли турмуш даражаси ва янги қури-
лаётган уй-жойлар сонининг ошиши нати-
жасида мебелсозлик саноати маҳсулотла-
рига бўлган талабни қондириш, республика 
ҳудудидаги мебель ишлаб чиқарувчилар 
фаолиятини қўллаб-қувватлаш, халқаро 
стандартларга жавоб берадиган ҳамда ички 
ва ташқи бозорларда рақобатбардош маҳ-
сулотлар ишлаб чиқаришни кенгайтиришга  
қаратилган ушбу муҳим ҳужжат мамлакати-
миздаги минглаб мебелсозлар қатори қора-
сувлик тадбиркорлар учун ҳам кўнгилдаги 
гаплар бўлди.

Ҳозирги кунда Ўрта Чирчиқ туманидаги 
Қорасув, Тинчлик ва Файзобод маҳалла-
ларидаги хонадонларда ишлаб чиқариш 
майдонлари кичик, уларни кенгайтириш 
имконияти мавжуд эмас. Қолаверса, 
электр таъминотида узилишлар бўлиб 
туради. Ишлаб чиқариш  жараёнидаги 
 ускуналар шовқини атрофда яшовчи аҳо-
ли учун ноқулайликлар туғдираётгани 
ҳам ҳақиқат. Шунингдек, тайёр маҳсулот-
ни сақлаш учун шароит етарли эмас, юк 

машиналари ҳаракатланишида ҳам ноқу-
лайликлар юзага келмоқда. Давлатимиз 
раҳбарининг юқоридаги қарорида эса шу 
каби қатор муаммоларга барҳам берили-
ши кўзда тутилган.

— Президентимиз қарори ижросини таъ-
минлаш учун Ўрта Чирчиқ туманида 25 гек-
тар ҳудудда кластер усулида мебель маҳсу-
лотлари ишлаб чиқаришга ихтисослашган 
кичик саноат зонасини ташкил қилиш мўл-
жалланган, — дейди Ўрта Чирчиқ тумани 
Камбағалликни қисқартириш ва бандликка 
кўмаклашиш бўлими бошлиғи Маҳмуд Пў-
латов. — Ушбу кичик саноат зонаси ташкил 
этилгач, мебелчи тадбиркорлар учун бир қа-
тор қулайликлар яратилади, улар фаолия-
тини янада кенгайтириш учун шарт-шароит 
ҳозирланади.

Мазкур қарор ижроси доирасида 2021 
йил 15 июндан бошлаб 2021-2024 йиллар-
да йиллик тушумида тайёр мебель маҳсу-
лотлари экспортидан тушум улуши камида 
30 фоизни ташкил қиладиган маҳаллий 

корхоналарнинг хомашё импорти учун 
сарфланган транспорт харажатларининг 50 
фоизи Экспортни рағбатлантириш агентли-
ги томонидан қопланади.

Бинобарин,  2024 йил 1 январга қадар 
мебель ишлаб чиқаришга ихтисослашган 
экспорт қилувчи корхоналарга маҳсулотла-
рини барча давлатларга, жумладан, қўшни 
давлатларга экспорт қилишда автомобиль 
ва темир йўл ташиш харажатларининг 50 
фоизи, бироқ маҳсулот экспорт қиймати-
нинг (транспорт харажатларисиз) автомо-
биль транспортида 5 фоизидан, темир йўл 
транспортида 7 фоизидан кўп бўлмаган 
миқдоридаги харажатлар ҳам Экспортни 
рағбатлантириш агентлиги ҳисобидан тў-
лаб берилади.  

ҚОРАСУВ — МЕБЕЛЧИЛАР 
ШАҲАРЧАСИ

 “Жаннат макон” ёрлиғи остида мебель 
ишлаб чиқарувчи ва гилам савдоси би-

лан шуғулланувчи “Qorasuv mebel savdo” 
 оилавий корхонаси нафақат Ўрта Чирчиқ-
да, балки пойтахт ва ёндош вилоятларда 
ҳам оғизга тушган. Маҳсулотларини ҳат-
то қорақалпоқ элигача етказиб беради. 
Бу корхонада ишлаб чиқарилган маҳсу-
лотлар анча харидоргирлиги ва юқори 
сифати билан донг таратган. Нархи ҳам 
ҳамёнбоп. Умумхалқ байрамлари арафа-
сида тез-тез ўтказиб туриладиган турли 
акция ва чегирмалар пайтида келсангиз, 
пулингиз ўзингиз билан қайтади, деяве-
ринг.

Мана, ўн йилдан ошибдики, Раҳмон 
Отақулов раҳбарлигидаги ишбилармон 
ва ҳунармандлар жамоаси мебелчилик 
билан шуғулланади. 3,5 гектар май-
донда ишлаб чиқариш заводи фаолият 
юритмоқда. Россиядан келтирилган ёғоч 
маҳсулотлари шарқона нақш ва зийнат 
билан чирой очади, ватандошларимиз-
нинг хонадонини безаб, кўзларини қув-
натмоқда.

Мебелчилик қорасувликлар турмушини 
фаровон, рўзғорини тўкис қилаётгани рост. 
Юқорида санаб ўтганимиз — Ўрта Чирчиқ 
туманидаги Қорасув, Тинчлик ва Файзо-
бод маҳаллаларида 1 минг 540 та хонадон 
мавжуд бўлса, шулардан 107 тасида ки-
чик мебель цехлари фаолият юритади. 
Уларнинг 84 таси масъулияти чеклан-
ган жамият, оилавий ва хусусий корхона 
шаклидаги тадбиркорлик субъекти бўл-
са, 23 таси якка тартибдаги тадбиркор-
дир. Ушбу митти фабрикаларда салкам 
мингга яқин ишчи меҳнат қилади, ҳар 
бирининг ойлик иш ҳақи ўртача 4-5 мил-
лион сўм. Хонадонлардаги ушбу корхо-
наларда ишлаб чиқарилаётган маҳсулот 
ҳажми эса 4,7 миллиард сўмни ташкил 
этади.

—  Қорасув маҳалласи мебель ва ме-
белсозлари билан довруғ қозонди, — дейди 
ушбу маҳалладаги ҳоким ёрдамчиси Ну-
риддин Мавлонов. — Маҳаллада камбағал-
ликни қисқартириш ва аҳоли даромадини 
оширишда ҳам мебелчилик драйвер соҳа 
ҳисобланади.

Ҳоким ёрдамчиси ростини айтди. Маҳал-
ланинг Темирчи кўчасидаги ҳар уч хонадон-
нинг бирида кичик мебель фабрикаси бор. 
Унда мебель маҳсулотларининг ўнлаб тур-
лари тайёрланади.

Шу кунларда Ўрта Чирчиқ тумани-
даги Қорасув маҳалласи ва унга ён-
дош маҳаллаларда мебель ишлаб чи-
қаришга мўлжалланган комплекс қад 
ростламоқда. 7 гектар ҳудудда барпо 
этилаётган ушбу комплексда 16 мил-
лиард сўмлик жами 16 та лойиҳа маб-
лағларининг 12 миллиард сўми банк 
кредити ҳисобига амалга оширилади. 
Пировардида эса 1050 та янги иш ўрни 
яратилади.

Ушбу комплекс қуриб битказилса, 
мебель ишлаб чиқариш бўйича кўплаб 
лойиҳалар йўлга қўйилиб, соҳада банд 
бўлган аҳоли сони икки мингдан орта-
ди, хонадонларнинг ўртача ойлик даро-
мади 18-20 миллион сўмга етади. Ай-
ниқса, 20 дан зиёд янги савдо дўкони 
очилиб, мебель ишлаб чиқариш ҳажми 
3 баробар кўпаяди.

Отабек ИСРОИЛОВ,
Ўзбекистон Журналистлар 

уюшмаси аъзоси

Мамлакатда содир бўлаётган 
ижтимой-иқтисодий 
ҳодисаларнинг статистик 
кўрсаткичларда тўлиқ акс 
эттирилиши кенг кўламли 
ислоҳотлар натижасини чуқур 
таҳлил қилиш, шунингдек, 
берилаётган имтиёзлар, 
киритилаётган инвестициялар 
самарадорлигини тўғри 
баҳолаш, улар асосида 
холис қарорлар қабул 
қилиш, самарали режа 
ҳамда дастурлар ишлаб 
чиқиш имконини беради. 
Мазкур ҳолат миллий 
ҳисоблар кўрсаткичларини 
халқаро услубиётларга 
мувофиқлаштиришнинг 
долзарб масала эканлигини 
кўрсатади.

Халқаро ва миллий ракурс 
уйғунлиги

БМТ маълумотларига кўра, бугун дун-
ёда 15 ёшдан 24 ёшгача 1,2 миллиард 
ёшлар бўлиб, бу дунё аҳолисининг 16 
фоизини ташкил этади. Уларнинг қарийб 
90 фоизи ривожланаётган мамлакатлар 
ҳиссасига тўғри келади. Мутахассислар 
фикрича, 2030 йилга бориб, жаҳонда ёш-
ларнинг салмоғи 7 фоиз ошади ва деярли 
1,3 миллиардга етади. Ушбу кўрсаткич-
лар дунёда ёшлар масаласига эътиборни 
ва бу борадаги ишларнинг долзарблиги-
ни янада оширади.

Дунёда кузатилаётган турли трансфор-
мация жараёнлари, глобал ўзгаришлар 
катталарнинг кейинги авлодга адолатли 
ва зиддиятсиз дунёни мерос қолдириш 
анъанасини айрим ҳолларда бузмоқда. 
Ёшлар олдинги авлодлар даврида куза-
тилмаган янги ўзгаришларга гувоҳ бўлмоқ-
да. Янги таҳдидларга қарши туришига тўғ-
ри келмоқда. Бунга, жумладан, замонавий 
ахборот технологиялари шиддат билан 
ривожланиши ва унинг таъсирида ёлғон 
маълумотлар кенг тарқалиши (инфоде-
мия), демократик қадриятлар ўзгариши 
тенденциялари ҳамда айрим минтақалар-

Дахлдорлик

Ёшларга оид давлат сиёсати

Ўзбекистон кундан-кунга ривожланиб 
бораётган, юксак чўққилар сари шах-
дам кўтарилаётган, ўзини ҳар соҳада 
жаҳонга танитаётган давлат. Бу ғайрат, 
шижоат, ўктамлик, аввало, давлатимиз 
раҳбарига хос хусусиятдир. Президен-
тимизнинг ҳудудларга ҳар бир ташри-
фи истиқболдаги режа ва мақсадларга 
эришиш механизмларини қайта кўриб 
чиқиш ҳамда одамларни ўйлантираёт-
ган масалаларга янгича назар ташлаш 
имконини беради. Бугун оддий одамлар 
қандай яшамоқда, уларнинг ҳаётини ях-
шилаш учун яна нималар қилиш керак, 
деган саволлар ҳар доим устувор аҳа-
мият касб этган. Шу боис, давлатимиз 
раҳбари аҳоли ҳолидан хабар олиш, 
кайфиятини билиш, одамлар ҳаёти, 
ҳудудларнинг иқтисодиёти билан тани-
шиш мақсадида яқинда Фарғона вилоя-
тида бўлди.

Ташриф давомида Президентимиз 
ислоҳотларнинг юксак самарасини Ол-
тиариқ туманидаги узумчилик тармоғи 
мисолида кўриб, натижалар билан та-
нишди. Фарғона биргина узумчиликда 
шундай катта имкониятларга эга экани, 
бугун бу ҳудудда минглаб одамлар иш 
билан таъминлангани саъй-ҳаракат-
ларнинг амалий натижасидир. Туман-
да 3000 гектарлик боғ барпо этилгани, 

ЯНГИ ФАР¢ОНА

Бир халқнинг тинч ва фаровон ҳаёт 
кечириши, тақдиридан рози бўлиб, 
шукрона билан яшаши, жамиятда 
инсоннинг қадр-қиммати устун 
бўлиши, фарзандлар мусаффо 
осмон остида, гуллаб-яшнаётган 
Ватан бағрида камолга етиши, 
аввало, юрт раҳбарига, катта 
карвонни нурли манзиллар сари 
олға бошлаб кетаётган оқил 
сарбонга боғлиқ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

ЧИНАКАМ БАХТНИ ҲИС ЭТАЁТГАН ИНСОНЛАР 
БИЛАН ОБОД БЎЛМОҚДА

фермерлар, кластерларга яратилган 
кенг имкониятлар, қулай инфратузил-
ма, транспорт логистикаси, тадбиркор-
лардаги шиддат, одамлардаги юқори 
кайфият аҳолининг турмуш даражасини 
яққол кўрсатиб берди.

Бағдод тумани “Хитой” маҳалла 
фуқаролар йиғинида бўлиб ўтган уч-
рашув ҳам маҳалла аҳлининг қалбида 
бир умрга муҳрланиб қоладиган бўл-
ди. Маҳалла фуқароларининг ҳаяжони 
ўзгача. Чунки ўзи танлаган, сайлаган 
инсон билан учрашиш завқи кўзларда-
ги ёлқинда акс этди. Қишлоқ ёшлари 
билан самимий мулоқот олиб борган 
давлатимиз раҳбари уларнинг эзгу 
мақсадлари, орзу-ниятларини  қўл-
лаб-қувватлади, амалга ошишига руҳ-
лантирди.

— Бу йил олий ўқув юртига кирмоқчи 
эдим. 5 йил стажи борлар олинар экан. 
Тарбиячиликка кирганимга 2 йил бўлган-
ди. Стажим етмай қолди... — деб кўзида 
ўкинч ва юзида минг истиҳола билан дар-
дини айтди Давлатой.

“Президентимиз номидан эртадан 
ўқишга кирдингиз”. Давлатимиз раҳба-
рининг оталарча мурувватидан эса аёл-
нинг кўзи жиққа ёшга тўлди. “Яхши ўқиб, 
ўқишларни яхши тугатсангиз, мен сиз-
дан миннатдор бўламан”. Чин юракдан, 
меҳр билан айтилган шу сўзлар беш 
нафар қишлоқ ёшларининг ҳаёт ўзани-
ни ўзгартириб юборди ва фарғоналик 
йигит-қизлар қалбини тўлқинлантирди. 
Маҳалла аҳлининг қувончини кўрсангиз 
эди... Қишлоқда, бутун Бағдодда байрам 

бўлиб кетди. Бу ғамхўрлик ёшларимизни 
астойдил ўқишга, янгиликлар қилишга, 
маррани баланд олишга, Ватанга садо-
қат билан хизмат қилишга ундагани айни 
ҳақиқат.

Эътироф этиш керак, мамлакатда 
рўй бера бошлаган ислоҳотлар тўлқи-
нида Фарғонага ҳам янги нафас, янги 
ҳаёт кириб келди. Бу йиллар фарғона-
ликлар учун янги тараққиёт йиллари 
— Янги Фарғона даври бўлди. Айниқса, 
иқтисодиёт тармоқларини жадал ривож-
лантириш ва тадбиркорликка кенг йўл 
очиш, янги иш ўринлари яратиш, кам-
бағалликни қисқартириш ҳамда аҳоли-
нинг турмуш фаровонлигини ошириш, 
тиббий хизматлар ва таълим сифатини 
жаҳон стандартларига мослаштириш, 

шаҳар-қишлоқларни ободонлаштириш 
борасида эришилган натижаларни ҳар 
бир фарғоналик ўз ҳаётида сезди, ҳис 
этди. Қисқа муддатда вилоятнинг ялпи 
ҳудудий маҳсулот ҳажми қарийб 56 
триллион сўмга тенг бўлди. Президен-
тимизнинг таклифига кўра, қурилиш 
материалларини ишлаб чиқариш Фар-
ғонанинг драйвер соҳаларидан бирига 
айланди. Таъкидланганидек, бир пайт-
лар 50 миллион доллар хорижий инвес-
тиция олиб кириш муаммо бўлган Фар-
ғона вилоятига биргина 2022 йилнинг 
ўзида 957,4 миллион доллар инвести-
ция жалб қилинди. Экспорт ҳажми эса 
2 баробар кўпайди. Бугун вилоятда 55 
мингдан зиёд тадбиркор фаолият юрит-
моқда, 12 мингга яқин саноат корхонаси 
ишлаб турибди. Ҳудудда электромо-
биль ишлаб чиқарилмоқда.

Давлатимиз раҳбарининг янги Ўзбе-
кистонни бунёдкорлик майдонига айлан-
тиргани Фарғона мисолида яққол кўзга 
ташланади. Бир пайтлар янги уйлар 2-3 
йилда бир қурилган бўлса, ҳозир вилоят-
да 6 ойда бутун бошли шаҳарча барпо 
этилишига эришилди. Янги Ўзбекистон 
массивлари барпо этилишида “Бағдод 
тажрибаси” андоза қилиб олинди.

Бу ислоҳотлар кўлами олий таълим 
тизимида ҳам янги даврни бошлаб бер-

ди. Фарғона давлат университети ми-
солида айтсак, бир асрлик тарихга эга 
олий таълим муассасамиз фаолиятида 
янгиланиш босқичи рўёбга чиқди. Ис-
паниянинг Webometrik, Ав с тралиянинг 
UniRank, Грузиянинг RUR каби нуфузли 
халқаро рейтинг ташкилотлари рўйхати-
да юқорилаётган университет Буюк Бри-
таниянинг машҳур THE (Times Higher 
Education) агентлиги рейтингида 14 ин-
дикатор бўйича юқори ўринни эгаллади. 
Демак, илм аҳлида, ёшларда таълим 
олишга муносабат тубдан ўзгаряпти. 
Ёндашувлар буткул янгилана бошлади, 
соҳа тўлиқ ислоҳ этилиш даврини бош-
дан кечирмоқда.

Санайверсак, муваффақиятли одим-
ларнинг саноғига етиш мушкул. Муҳи-
ми, бундай салмоқли натижаларга қан-
дай заҳмат ва меҳнат, катта куч билан 
эришилаётганини халқимиз, хусусан, 
ёшларимиз теран англаб бораётир. 
Одамларнинг эртанги кунга ишончи 
тобора мустаҳкамланиб, бугунидан ро-
зилик ҳисси, ислоҳотларга дахлдорлик 
туйғуси ошаётир. Шу боис, ҳаёти, тақ-
дири, келажагидан кўнгли тўлиб, чина-
кам бахтни ҳис этаётган юртдошлари-
миз мамлакатимиздаги ислоҳотларда 
фаол иштирок этишга шайлик руҳи би-
лан яшамоқда.

ТАРИХИЙ ¡ЗГАРИШЛАР
ВА КАТТА ИМКОНИЯТЛАР ОСТОНАСИДА

Ҳoзир дyнёдa бeшaфқaт 
paқoбaт, турли 
йўналишлардаги қapaмa-
қapшилик вa зиддиятлap 
кecкин тyc oлмoқдa. Глoбaл 
мyaммoлap — xaлқapo 
тeppopизм, экcтpeмизм, 
мypocacизлик, caвoдcизлик, 
жaҳoлaт, қaшшoқлик, 
зўpaвoнлик, “oммaвий 
мaдaният”, oдaм caвдocи, 
қypoл-яpoғ вa нapкoтик 
мoддaлap кoнтpaбaндacи, 
нoқoнyний мигpaция кaби 
xaвф-xaтapлap кyчaйиб, 
инсоният acpлap дaвoмидa 
aмaл қилиб кeлгaн эътиқoд ва 
қaдpиятлapгa пyтyp eтмoқдa. 
Бунда асосий нишон сифатида 
ёшлар кўрилмоқда.

Насиба ТУРҒУНОВА,
ИИВ академияси доценти,
cиёсий фанлар бўйича 
фалсафа доктори

да кузатилаётган қуролли тўқнашувлар-
нинг ёшлар ҳаётида из қолдираётгани ҳам 
сабаб бўлмоқда. Мутахассислар фикрича, 
ёшлар глобал ўзгаришлар натижасида 
юзага келган турли ижтимоий-сиёсий ва 
иқтисодий ўзгаришлар таъсири объектига 
айланмоқда.

Маълумотларга кўра, коронавирус 
таълим тизимига жиддий салбий таъ-
сир ўтказгани ортидан пандемиянинг энг 
юқори палласида 1,6 миллиардга яқин 
мактаб ўқувчиси ва талаба ўқишни тўхта-
тишга мажбур бўлган. Натижада “ишла-
майдиган, ўқимайдиган ва муайян касбий 
кўникмаларга эга бўлмаган” (NEET ав-
лод) ёшлар қатлами пайдо бўлди.

Халқаро ҳамжамият ва давлатлар 
бу борада тегишли чора-тадбирларни 

кўрмоқда. Хусусан, ёшлар муаммолари 
БМТнинг доимий диққат марказидаги 
масалалардан. Сўнгги йилларда бир-
гина мазкур ташкилот доирасида ушбу 
йўналишда 10 дан ортиқ халқаро ҳуж-
жат қабул қилинди. Жумладан, БМТнинг 
Ёшлар жаҳон ҳаракат дастури ёшларга 
тааллуқли 15 устувор йўналишни ўз ичи-
га олган.

Дунёнинг айрим давлатларида тур-
ли демографик ўзгаришлар (масалан, 
ёшлар ва кексалар қатлами ўртасидаги 
номутаносиблик ортиб бораётгани, йи-
гит-қизлар қиёфаси ўзгариб бориши ва 
ҳоказо) кузатилаётган бир даврда янги 
Ўзбекистонда ёшлар масаласига давлат 
сиёсати даражасида урғу берилаётгани 
ҳамда унинг давлатимиз раҳбари фао-
лиятининг кун тартибидан муқим ўрин 
эгаллагани таҳсинга сазовор.

Ўтган давр мобайнида амалга оширил-
ган ислоҳотлар натижасида давлатимиз-
нинг ёшларга муносабати, ёндашуви кон-
цептуал ва стратегик жиҳатдан ўзгарди. 
Президентимиз нафақат ички сиёсатда, 
балки халқаро майдонда, йирик тадбир-
лар минбаридан туриб ҳам ёшлар билан 
боғлиқ муаммолар ечими жаҳон ҳамжа-
мияти учун кечиктириб бўлмайдиган, ўта 
долзарб масала эканини айтмоқда.

Халқаро аҳамиятга эга турли формат-
даги учрашувларда ҳам ёшлар масаласи 
Президентимиз нутқидан мунтазам ўрин 
эгаллаганини кўриш мумкин. Хусусан, 
Марказий Осиё ёшлари форумини ўтка-
зиш, ёшларга доир сиёсатнинг умумий 
йўналишлари тўғрисида кўп томонлама 
битим тайёрлаш, доимий фаолият юри-
тадиган Марказий ва Жанубий Осиё мам-
лакатлари ёшлари кенгашини тузиш каби 
ташаббуслар шулар жумласидан.

Буларнинг ҳаммаси Ўзбекистоннинг 
ёшлар масаласига бефарқ эмаслиги ва 
бу борада билдирилаётган ташаббуслар-
нинг жаҳон ҳамжамияти томонидан кенг 
қўллаб-қувватланаётганидан далолат.

Ёшлар масаласи янги таҳрирдаги 
Конституциямизда ҳам алоҳида эътибор-
га олинди. Жорий йилнинг 14 июль куни 
давлатимиз раҳбари тантанали маросим-
да сўзлаган нутқида ҳам ёшларга алоҳи-
да юзланди. Уларни руҳлантирди.

Барқарор тараққиёт учун 
пойдевор

Мамлакатимиз тараққиётининг янги 
босқичида ёшлар билан ишлашда вер-
тикал бошқарув тизими шакллантирил-
ди. Шунингдек, тарихан қисқа муддатда 
замонавий шарт-шароитлар ва ривожла-
ниш тенденцияларига мос 100 дан ортиқ 
қонун ҳужжати қабул қилинди. Ҳуқуқий-
меъёрий асос яратилиб, институционал 
тузилмалар шакллантирилди.

Ёшларнинг турли соҳалардаги ман-
фаатини ҳимоя қилиш мақсадида “Ёш 
олимлар кенгаши”, “Ёш ижодкорлар кен-
гаши”, “Ёшларга ижтимоий-психологик 
ёрдам кўрсатиш маркази”, “Имконияти 
чекланган болалар ва ёшлар маркази” 
каби 30 га яқин нодавлат нотижорат таш-
килот ташкил қилинди.

Ўзбекистон амалиётида бутунлай янги 
тизим, яъни ёшларнинг долзарб муаммо-
ларини ўрганиш билан шуғулланадиган 
махсус Ёшлар муаммоларини ўрганиш ва 
истиқболли кадрларни тайёрлаш инсти-
тути очилди.

Ёшлар салоҳиятини тўлақонли рўёбга 
чиқаришга асосланган янги ёндашув асо-
сида 5 муҳим ташаббус ишлаб чиқилди 
ва ёшлар орасида оммалаштирилди.

Ёшлар бандлигини таъминлаш, муам-
моларини ҳал этишга қаратилган янги 
тизим — “Ёшлар дафтари” ва “Ёшлар 
дастурлари” жорий этилди. Ёшларни тад-
биркорликка жалб қилиш, ушбу йўналиш-
да қўллаб-қувватлаш мақсадида охирги 
уч йилнинг ўзида 250 минг нафар йигит-
қизга 6 триллион сўмдан зиёд имтиёзли 
кредит ажратилди. Мамлакатимиз бўйи-
ча 210 та “Ёшлар саноат ва тадбиркорлик 
зонаси” ташкил этилиб, 4 триллион сўм-
лик 2,5 мингта лойиҳа амалга оширилди. 
Натижада ёш тадбиркорлар сони 2 карра 
кўпайиб, 200 мингдан ошди.

Статистик рақамларга кўра, мамлака-
тимизда 30 ёшгача бўлган ёшлар 19 мил-
лиондан ошади ёки аҳолининг 55 фоизини 
ташкил қилади. Меҳнат бозорига ҳар йили 
600 минг ёш кириб келаётган бўлса, келгу-
си 10 йилда бу рақам 1 миллионга етади.

Президентимиз бундай деган эди: 
“Биз ёшларга доир давлат сиёсатини ҳеч 

оғишмасдан, қатъият билан давом этти-
рамиз. Нафақат давом эттирамиз, балки 
бу сиёсатни энг устувор вазифамиз си-
фатида бугун замон талаб қилаётган юк-
сак даражага кўтарамиз. Ёшларимизнинг 
мустақил фикрлайдиган, юксак интеллек-
туал ва маънавий салоҳиятга эга бўлиб, 

дунё миқёсида ўз тенгдошларига ҳеч 
қайси соҳада бўш келмайдиган инсонлар 
бўлиб камол топиши, бахтли бўлиши учун 
давлатимиз ва жамиятимизнинг бор куч 
ва имкониятларини сафарбар этамиз”.

2023 йил 11 апрель куни ўтказилган 
видеоселектор йиғилишида Президенти-
миз ёшлар билан ишлаш тизимини янги 
босқичга кўтариш ҳақида гапириб, бу бо-
рада бир қатор янги ташаббусларни ил-
гари сурди. Жумладан, “Янги Ўзбекистон 
ёшлари ташаббуслари” жамғармаси ва 
электрон платформаси ташкил қилини-
ши белгиланди. Жамғармага 100 мил-
лион доллар йўналтирилиб, бу маблағ 
иқтидорли йигит-қизларнинг энг яхши ғоя, 
стартап ва лойиҳаларига қулай ва енгил 
шартларда, зарур бўлса, фоизсиз ажра-
тилади.

IT парклар бўйича тажрибадан келиб 
чиқиб, ҳудудларда “Креатив парк”лар ҳам 
ташкил этилади. Уларга IT парк резидент-
ларига берилган имтиёз ва енгилликлар 
қўлланади. “Ёшлар дафтари” жамғар-
маси маблағлари ҳам кўпроқ касб ўрга-
тишга, бандликни таъминлашга хизмат 
қилиши кераклиги таъкидланди. Шу боис, 
энди бу жамғарма орқали турдош хизмат-
лардан бир вақтнинг ўзида фойдаланиш 
имконияти яратилиши белгиланди.

Мамлакатнинг 
“олтин фонд”и

Мамлакатимизда Учинчи Ренессанс 
пойдеворини яратиш объектив зарурат 
сифатида намоён бўлмоқда. Бунинг учун 
барча шарт-шароит ва имконият етарли. 
Хусусан, замонавий Президент мактаб-
лари, ихтисослаштирилган мактаб ва 
мактаб-интернатлар, ижод мактаблари 
ҳамда Темурбеклар мактаблари ташкил 
этилди.

Натижалар аллақачон кўрина бошла-
ган. 2021 йилда Президент мактаблари 
ўқувчилари жами 3,3 миллион доллар-
ликдан ортиқ грант таклифларини олди. 
Тошкент, Наманган, Нукус ва Хива ша-
ҳарларида жойлашган Президент мак-
табларининг 49 ўқувчисига бу таклиф-
лар АҚШ, Буюк Британия, Япония каби 

таълим борасида етакчи давлатлар 
олий таълим муассасаларидан келган. 
Шунингдек, жорий йилда Тошкент шаҳ-
ридаги Президент мактаби битирувчиси 
Б.Нариманов 5 та хорижий олий ўқув юр-
тининг жами 446 минг долларлик гранти-
ни ютди.

Янги Ўзбекистоннинг 2022–2026 йил-
ларга мўлжалланган тараққиёт страте-
гияси мазмуни таҳлили ёшлар ҳаёти 
ва фаолияти билан боғлиқ масалалар 
ижтимоий-сиёсий, ҳуқуқий, иқтисодий, 
маънавий-маърифий йўналишларда 
алоҳида белгиланганини кўрсатади. 
Жумладан, ёшларга оид давлат сиёса-
тини такомиллаштириш билан боғлиқ 
масалалар мазкур стратегиянинг қатор 
мақсадларида ўз аксини топган. Бу кўр-
саткич стратегияда белгиланган мақсад-
ларнинг 16 фоизида ёки ҳар 6 тадан бир 
мақсадда ёшлар масаласи мавжудлиги-
дан далолат беради. Шу билан бирга, 
стратегияда “ёш ва ёшлар” сўзи бошқа 
сўзларга қараганда кўпроқ — 80 марота-
ба ишлатилган.

Янги таҳрирдаги Конституциямизга 
ёшлар билан боғлиқ янги модда кири-
тилиб, унда “Давлат ёшларнинг шахсий, 
сиёсий, иқтисодий, ижтимоий, маданий, 
экологик ҳуқуқлари ҳимоя қилиниши-
ни таъминлайди, уларнинг жамият ва 
давлат ҳаётида фаол иштирок этишини 
рағбатлантиради. Давлат ёшларнинг 
маънавий, интеллектуал, ижодий, жис-
моний ва ахлоқий жиҳатдан шакллани-
ши ҳамда ривожланиши учун, уларнинг 
таълим олишга, соғлиғини сақлашга, 
уй-жойга, ишга жойлашишга, бандлик ва 
дам олишга бўлган ҳуқуқларини амалга 
ошириш учун шарт-шароитлар яратади”, 
дейилган.

Ушбу моддада белгиланган нормалар 
давлатнинг ёшлар олдидаги масъулия-
тини янада кучайтиради, янги лойиҳа-
лар, янги вазифаларни амалга ошириш, 
шунингдек, ёшларни қўллаб-қувватлаш 
давлатнинг энг муҳим конституциявий ва-
зифаларидан бири бўлади. Ёшлар ҳуқуқ-
лари ҳимояланиши ва уларнинг жамият 
ҳамда давлат ҳаётида фаол иштирокини 
рағбатлантиришни кафолатлайди.

Янги Ўзбекистонда ёшлар сиёсати 
давр шиддати ва мамлакат тараққиё-
тига мос тарзда изчил ривожланмоқда. 
Шубҳасиз, ёшларга оид давлат сиёсати-
нинг турли замонавий таҳдид ва хавф-
хатарларга бардошли тизим сифатида 
институционаллашуви яқин истиқболда 
ўз самарасини беради. Зотан, янги Ўз-
бекистонда ёшлар масаласига муаммо 
эмас, аксинча, имкониятлар манбаи, ёр-
қин келажак пойдевори сифатида қараш 
шаклланмоқда.

Баҳодиржон 
ШЕРМУҲАММАДОВ,
Фарғона давлат университети 
ректори, педагогика фанлари 
доктори, профессор

нги Ўзбекистонда ёшлар сиёсати давр шиддати 
ва мамлакат тараққиётига мос тарзда изчил 
ривожланмоқда. Шубҳасиз, ёшларга оид 
давлат сиёсатининг турли замонавий таҳдид 

ва хавф-хатарларга бардошли тизим сифатида 
институционаллашуви яқин истиқболда ўз самарасини 
беради. Зотан, янги Ўзбекистонда ёшлар масаласига 
муаммо эмас, аксинча, имкониятлар манбаи, ёрқин 
келажак пойдевори сифатида қараш шаклланмоқда.

6 ЎЗБЕКИСТОН

“ТАШАККУР ДЕЙИШГА 
АРЗИГУЛИК ТОНГ...”

РАСУЛ ҲАМЗАТОВ ТАВАЛЛУДИНИНГ 100 ЙИЛЛИГИГА

2023 йил 5 август, 155-сон

Унинг мавжуд тузумга қарши бирор-бир 
асари, мақола ёхуд чиқишларини эслай ол-
маймиз. Бироқ, шу билан бирга, шеърлари-
даги нозик қочиримларни, насрий, айниқса, 
драматик асарларидаги ҳазил-мутойибани, 
заҳарханда кулгуни ҳеч ким инкор эта ол-
майди. 

Адиб ижодининг ўрганилишини икки бос-
қичга ажратиш мумкин. 

Ғафур Ғулом меросининг ХХ асрда  ва 
ХХI асрда ўрганилиши. Шу ўринда савол 
туғилади: адиб ижодини ўрганишда бу икки 
босқич нимаси билан фарқ қилади? 

Очиғи, унинг ижодий  мероси ХХ асрда, 
ҳатто мустақиллик йилларида ҳам асосан 
бир ёқлама ўрганиб келинди. Хусусан, му-
раккаб шахcияти, мураккаб бир замонда 
ўзига хос зиддиятли ҳаётни бошдан кечир-
гани инобатга олинмади. Адиб ижодини ўр-
ганиш янги давр ХХI аср бўсағасидан, яна 
ҳам тўғрироғи, таваллудининг 100 йиллиги 
билан бошланди, десак хато бўлмайди. Шу 
сана муносабати билан чоп этилган тадқи-
қотларда янгича бир ёндашувни, адибнинг 
биз билмаган, бизга шу пайтгача қоронғу 
бўлиб келган зиддиятли томонларини кашф 
қилишга уринишлар бошланганини кўра-
миз. 

Бу ўринда икки устозимиз, академик 
олимлар — Наим Каримов ва Бахтиёр На-
заров томонидан яратилган тадқиқотларни 
алоҳида урғулаб ўтишни истардим. 

Наим Каримовнинг китоби “Ғафур Ғу-
лом. Шоир ҳаёти ва шеърий ижодига бир 
назар” деб номланади. Наим Каримов ки-
тоб аввалида ХIХ аср охири ХХ аср бошига 
хос бўлган тарихий манзарани кўз олдимиз-
да гавдалантиради ва бу даврга баҳо берар 
экан, қуйидагиларни ёзади:

“ХIХ аср охири ХХ аср бошларида Тур-
кистон Чор ҳукуматининг мустамлакаси 
бўлди, 1917 йил Октябрь тўнтаришидан 
сўнг эса халқ ва мамлакатнинг инон-их-
тиёри большевиклар қўлига ўтди. Ўзбек 
халқининг пешқадам сиймолари қанчалик 
ҳаракат қилмасин, Февраль инқилобидан 
кейин пайдо бўлган тарихий имкониятлар-
дан фойдалана олмади: халқ ва мамлакат 
тақдирида бирор ўзгариш бўлмади”. 

Бу хулосалар нафақат Чўлпон, Абдулла 
Қодирий каби жадид адабиёти вакиллари-
нинг, балки Ғафур Ғуломга ўхшаган ижод-
корлар адабий меросини ўрганишда муҳим 
фактлардан бири деб ўйлайман. 

Ғафур Ғуломнинг кўплаб ижод наму-
наларида шўро тузуми сиёсати тараннум 
этилган бўлса-да, унинг ўз ўрнига эга бўл-
ган, ўзбек адабиётида ёрқин из қолдирган 
катта бир ижодкор бўлганини ҳеч ким инкор 
эта олмайди. 

ХХ аср ўзбек адабиёти ҳақида гап кетган-
да, устоз Наим Каримов айтганидек, шўро 
тузумининг қўрқув машинаси ўз ишини ях-
шигина бажарганини, юрагида олов ёнган 
зиёлиларимизнинг сўниб, кулга айлангани-
ни, ора-сира бу олов учқунлари чўғ аралаш 
улар яратган асарларда бўй кўрсатганини 
урғулаб ўтиш жоиз бўлади. 

Миллат зиёлилари шўро инқилобидан 
сўнг мамлакатнинг озод, эркин ва фаровон 
яшашини қанчалик орзу қилмасин, бу орзу-
лар аста-секин саробга айланган. Умидлари 
сўнган, айримлари очиқдан-очиқ бу тузумга 
исён қилган бўлса, айримлари “ўзгача” ус-
лубда, яъни қарашларини асарлари орқали 
ўқувчига етказиш пайида бўлган. 

Ҳар бир ижодкор фаолиятида у туғилиб 
ўсган макон муҳим ўрин тутади. Ғафур Ғу-
лом 1903 йилнинг 10 майида Тошкент шаҳ-
рининг Қўрғонтеги маҳалласида таваллуд 
топган. Хадрага жуда яқин ва турли косиб, 
ҳунарманд, баққоллар истиқомат қиладиган 
бу маҳалла шаҳарнинг ўзига яраша мар-
кази бўлган, ҳаёт қайнаган. Шоирнинг ўзи 
туғилиб ўсган маконга, маҳаллага меҳри бў-
лакча эди. Шу боис, шеърларида, мақола-

Ғафур Ғулом таваллудининг 120 йиллигига

лари, насрий асарларида болалиги билан 
боғлиқ хотиралар кўп. Унинг ижодкор бўлиб 
шаклланишида макон ва оилавий муҳит-
нинг роли катта бўлган. 

Ғафур Ғулом дастлаб мадрасада, ке-
йинчалик “Ўқчи”даги жадидлар мактабида 
таҳсил олган. Шўро тузумидан кейин косиб-
чилик, туникасозлик, аравакашлик билан 
кун ўтказган шоир, маълум бир муддатдан 
сўнг муаллимлар тайёрлаш курсида таълим 
олиб, мактабда ўқитувчилик қила бошлай-
ди. У форс, рус тилларидан яхшигина ха-
бардор эди. Одамларга хат ёзишда кўмак-
лашиб, котиблик қилгани ҳам ўз даврининг 
зиёлиси бўлганидан далолат беради.

Адибдаги мумтоз адабиётга муҳаббат, 
ҳазил-мутойибага мойиллик, донишманд-
лик биринчи галда ота-онасидан ўтган. 
Қолаверса, Ғафур Ғуломга ўхшаган ижод-
корларни замоннинг ўзи, ҳаётнинг азоб-уқу-
батлари ҳам  тарбиялаган. Ёшлик чоғида 
аввал отадан, сўнг онасидан айрилиши, 
оиланинг бутун оғирлиги акаси билан унинг 
зиммасига тушгани ва улар минг бир чиғи-
риқдан ўтганини асарлари орқали ҳам би-
либ оламиз. 

Ижодкорнинг шўро давридаги биогра-
фиясида ҳаётига оид кўпгина фактлар чет-
лаб ўтилгани, таржимаи ҳолидаги тузум 
манфаатига мос келмайдиган кўпгина факт-

лар ошкор этилмаганининг гувоҳи бўламиз. 
Адибнинг ёшлигида бир муддат жадидлар 
мактабида таҳсил олгани, кейинчалик ҳам 
улар билан алоқаси узилиб кетмагани, жум-
ладан, Чўлпондек шоир “Дарё бўйида” де-
ган шеърини унга бағишлагани, Фитрат аруз 
ҳақидаги илмий тадқиқотида айнан  Ғафур 
Ғулом шеърларидан мисол олганини эсла-
сак, кўпгина ҳолатларга ойдинлик киритила-
ди. Энг муҳими, бир қарашда замонсозлик 
қилиб ёзилгандек туюлган асарларида ҳам 
мавжуд тузумга қарши ички исён учқунлари 
яширинганини кўришимиз мумкин. 

Академик Бахтиёр Назаров ўз тадқиқо-
тида “Ғафур Ғулом ижодига муносабатда 
ҳозирги танқидчиликда икки йўналиш кўзга 
ташланади. Бирида унинг шўровий қараш-
ларига ҳамон урғу берилиб, танқид қилинса, 
иккинчисида шоирнинг мафкуравий жиҳат-
лари хаспўшланиб, уни кимлардандир ҳи-
моя қилиш истаги сезилади”, деган фикрни 
билдиради. 

Шу фактнинг ўзиёқ Ғафур Ғулом ижоди 
ҳар томонлама, тўлақонли ўрганилиши за-
рурлигини урғулайди. 

1931 йилдаги илк ва иккинчи “Тирик қў-
шиқлар” шеърий тўпламлари билан бир қа-
торда юмористик ҳикоялардан ташкил топ-
ган насрий асарларини ҳам кетма-кет эълон 
қилиб борган. Шундай бўлса-да, адиб ижо-

дининг илк босқичида шеърий асарлар сал-
моқли ўрин тутади. 

Мутахассислар таъкидлаганидек, Ғафур 
Ғулом шеърларида шўро даври “қадрият”-
ларига кўпроқ ўрин ажратилган, кўп ҳолат-
ларда ўз кучини “ўтин ёриш”га сарфлашига 
тўғри келган бўлса-да, у ҳамиша юксак та-
лант эгаси бўлганини ҳеч бир олим инкор 
этмайди. 

Бир умр ўз ижодида шўро тузумини ал-
қаб ўтган бўлса-да, ўрни келганда, шоир 
баъзан ҳазил, баъзан чин аралаш, кучли 
ирония ва кулгу орқали айнан шу тузум ус-
тидан заҳархандалик билан кулган. Шоир 
шеърнинг иккинчи мисрасида туғилган 
пайтдаги вазият, ҳолат тамомила бошқача 
бўлганини, эслашга, хотирлашга, “Ташак-

кур дейишга арзигулик тонг...” эканини 
урғуламоқда. 

 “Турксиб йўлларида”, “Сен етим эмас-
сан” шоирни машҳур қилган шеърлардир. 
Гарчанд “Турксиб йўлларида” замон та-
лабига лаббай шаклидаги жавоб тарзда 
ёзилган бўлса-да, бугун уни қайта баҳолаш, 
қайта бир нигоҳдан ўтказиш лозим бўлади. 
Шеърнинг якунидан:

Бу қадим йўллар, 
Бу қадим йўллар,
Устига биздан обида, 
Адабий хотираки, 
Бундан тўхтамай бир нафас, 
Қон қатрон ҳидимас, 
Озодлик шамоли эсажак. 
Мисраларнинг жой олиши тасодифий-

микан? Менинг назаримда, шоирнинг асл 
нияти айни шу мисраларда ўз ифодасини 
топган. Тарихдаги барча мустабид тузумлар 
каби бу тузум ҳам якун топишини ва эллар 
озод бўлишини шоир барибир ич-ичидан 
ҳис қилган. 

Зўр карвон йўлида етим бўтадек,
Интизор кўзларда ҳалқа-ҳалқа ёш.
Энг кичик заррадан Юпитергача,
Ўзинг мураббийсан, хабар бер, Қуёш.
Наим Каримов ушбу мисрадаги Қуёш ўр-

нида, аслида, Худо сўзи бўлганини, ўз за-
монида бу сўзни айтишга имкон бўлмагани 
учун ҳам Ғафур Ғулом ўзига хос бир дониш-
мандлик билан Худога илтижо қилганини, 
қанчалик замонасозлик қилмасин, ўз шеър-
ларида некбинликни, умумбашарийликни, 
“коса тагида ним коса”ни бериб кетишга 
ҳаракат қилганини таъкидлаган. 

Мутахассислар Ғафур Ғулом ижодида 
Бедилона донишмандлик, фалсафийлик 
билан бирга, ҳажв, юморнинг устунлигига 
урғу беради. Бу ҳолат унинг дастлабки “Кам-
пирнинг ҳийласи” шеъридан тортиб, кўплаб 
асарларига хос эканини айтиш мумкин.

Адибнинг аксарият насрий асарлари 
сюжети ҳажвга қурилган. Туркий халқлар 
орасида кулгу кўп ҳолатларда Насриддин 

Афанди номи билан боғланади. Ғафур Ғу-
лом ҳам ўзининг айрим асарларига айнан 
шу образни асосий қаҳрамон қилиб танлай-
ди. 

 “Афанди ўлмайдиган бўлди”, “Мулла 
Насриддин Афанди ва Шайтон алайҳул 
лаъна” асарларида Афанди асосий қаҳра-
мон сифатида иштирок этади. “Шум бола”да 
ҳам кўпгина воқеалар халқ латифаларига 
қурилганининг гувоҳи бўламиз. Бу албатта, 
бежиз эмас. Ўтган асрдаги талатўплардан 
сўнг юморга катта эҳтиёж бор эди. Қолавер-
са, ўз даврига оид муаммоларни Афандига 
боғлаб айтиш энг беозор ва тўғри йўл эди. 
Ғафур Ғулом бундан унумли фойдаланган.

Кўплаб илмий адабиётларда кулгу ҳақи-
даги юзлаб маълумотлар юқоридаги фикр-

лар жаҳон халқларининг деярли барчасига 
хослигини тасдиқлайди. Кулгу йиғи каби 
кўпгина халқ маросимларининг таркибий 
қисми ёки тақиқланган элементи бўлган. 
Яъни ёзма адабиётдаги кулгу ёхуд юмор 
илдизлари бевосита фольклорга бориб боғ-
ланади. 

Ғафур Ғулом буни яхши англаган. Халқ 
оғзаки ижодининг бадиий сўз санъатига 
таъсири масаласида адибнинг алоҳида ма-
қоласи ҳам бор. Адиб хотираларида онаси 
халқ ижоди намуналарини яхши билгани ур-
ғуланади. Ҳажвга мойиллик қонида бўлган 
адибнинг ўзи ҳам кўплаб латифалар тўқи-
лишига сабабчи бўлган. 

Халқ ижодининг бир жанри сифатида 
латифаларга қисқалик, ечимнинг кутилма-
ганлиги, ўта кулгули, баъзан файласуфона 
хулосалик хосдир. Юзаки қараганда, енгил 
ва кулгили туюлган латифаларнинг ҳам ўз 
тарихи бор, уларда маиший турмуш, фалса-
фий қарашлар ифодаланган. Латифа ижод-
корлари жамиятдаги турли характерларни 
қисқа бир ҳикояга сингдира олган.

Ўтган асрнинг ўттизинчи йилларида 
адиб “Нетай”, “Тирик мурда”, “Ёдгор”, “Шум 
бола” каби асарларни ёзади. Бу асарлар-
нинг барчасини бирлаштириб турадиган 
бир жиҳат — уларда воқеликлар ҳазил-му-
тойиба, юморга қурилгани. Тўғри, “Тирик 
мурда” эсдалик хотираларга асосланган. 
“Нетай” учинчи шахс тилидан, “Ёдгор”, “Шум 
бола” бош қаҳрамон тилидан ҳикоя қилина-
ди. Бу асарларнинг барчасида ижодкорнинг 
воқеликка сатирик ёндашуви устунлик қи-
либ туради.

“Шум бола” ХХ аср ўзбек насрининг энг 
гўзал намуналаридан бири. Асар ўтган 
асрнинг ўттизинчи йилларидан сўнг ёзили-
шида ҳам катта маъно бор. Бу пайтда зулм 
ижодкор зиёлилар бошида қатағон қиличи-
ни ўйнатиб, ўлимга ҳукм этаётган бир давр 
эди. 

Асарнинг боши ва якуни эътиборни тор-
тади. Ҳар қандай ижодкор мозийга муро-
жаат этар экан, тарихий воқелик билан бир-
га ўзи яшаб турган давр кечинмаларини ҳам 
уйғунлаштириб юборади.

 Асар бошидаги воқеликда халқ ўз эр-
кини қўлдан бой берган бўлса-да, ҳали ўз 
қадриятларига анчайин содиқ, ҳали бозор-
лардан ризқ бутунлай кўтарилиб кетма-
гани тасвирланади. Расталар ободлиги, 
бозорнинг тўкин-сочинлиги, атрофда мил-
лий оҳангларнинг янграб туриши, умуман, 
ҳаётнинг анчайин завқли томони воқелар 
ривожида шўролар даври билан солишти-
рилади гўё. Яъни асар давомида бу тасвир-
лар хиралашиб борганини, бу тўкин-сочин-

лик ўрнини очкўзлик, қашшоқлик эгаллай 
бошлаганини илғаш кўп қийин эмас. Унинг 
муқаддимаси билан якунини солиштирсак, 
ёзувчининг “нима демоқчи”лиги янада ой-
динлашади. 

Ғафур Ғулом бошқа асарларда, жумла-
дан, халқ оғзаки ижодидаги бозор қандай 
бадиий вазифа бажариб келишини яхши 
билган. Шунинг учун ҳам бозор бу асарда 
воқелар занжирида муҳим ўрин тутган. 

Асарда милтиллаб бир кўриниб кетади-
ган она ва сингил образини истисно қилган-
да, бирор-бир тўлақонли ижобий характер-
даги образга дуч келмаймиз. 

Бадиий асар қонуниятларини яхши бил-
ган академик шоирнинг бутун бошли асарни 
ижобий қаҳрамонларсиз тасвирлаши қанча-

лик кулгуга ўралган бўлмасин, ички бир из-
тиробининг ифодаси ҳам эди. 

Ҳар бир қаҳрамоннинг ўз лақаби бор: 
Ҳожи Абдулазиз, Фарғона яллачи, Асра кал, 
Ойша чевар, жуфт каптар, Олим жинни, 
Эшон ойи, Хол паранг ва ҳоказо. Бош қаҳ-
рамон — Қоравойнинг ўртоқлари: Омон, Ит 
Обид, Бит Обид, Тураббой, Йўлдош, Ҳусни, 
Солиҳ, Абдулла Пўлатхўжа, Миразиз. Асар-
да этикдўз, яканчи, керосинфуруш, қалъа 
савдогари каби кўплаб ўтган аср Тошкент 
шаҳри муҳитига хос касблар номи тилга 
олинган. Ғафур Ғулом бу образлар, бу тас-
вирлар орқали халқ кулгусининг катта бир 
полотносини ярата олган. 

Ғафур Ғулом асар давомида халқ лати-
фаларидаги мавзуга такрор ва такрор қай-
таверади. Жумладан, асардаги Ернинг ду-
малоқлиги, агар ҳамма бир томонга қараб 
юрса, унинг ағдарилиб кетиши ёки  ноннинг 
ҳидига тўйиш билан боғлиқ лавҳаларда 
муаллиф халқ латифаларидан усталик би-
лан фойдаланганини кўрамиз. Халқ кулгуси 
бу ерда бутун бошли яхлит саҳна томошаси 
даражасига кўтарилади. Унинг моҳиятини 
англаш учун энг кичик детални ҳам эъти-
борда тутган ҳолда, бутун бошли воқелик 
яхлит бир манзара касб этганини унутмас-
лик лозим. 

Асар воқелиги қаҳрамоннинг уйидан чи-
қиб, турли-туман саргузаштларни бошидан 
кечириб, яна уйига қайтишига бағишланган. 
Дунё адабиётининг энг нодир намуналари-
да қаҳрамоннинг уйдан кетиб ва яна қайтиб 
келишига бағишланган кўплаб асарлар бор. 

Аслида, бу мавзу халқ эртаклари ва дос-
тонларидаги энг етакчи мавзулардан бири. 
Халқ ижодининг эпик намуналарида ҳам во-
қелик қаҳрамоннинг саргузаштлари ўз ма-
кони — ўз оламидан чиқиб, бошқа оламга 
саёҳатидан бошланади ҳамда асар якунида 
қаҳрамон яна ўз маконига қайтади. Энди у 
шунчаки қайтмайди, янги бир мақомат, янги 
бир даражага кўтарилган ҳолда, тамомила 
бошқа бир одам қиёфасида қайтади. 

Ғафур Ғулом халқ ижоди ва дунё ада-
биётига хос бўлган ана шу сафар мавзу-
сини янгича бир талқин билан китобхонга 
ҳавола этган. Шум боланинг ҳар галги ян-
гидан-янги саргузаштлари, янги одамлар 
билан танишуви асарнинг қизиқарлилиги-
ни таъминлаб, унинг динамикасини ушлаб 
турмайди, балки худди халқ эртакларидаги 
каби қаҳрамоннинг эврилиш босқичларини 
ҳам ифодалаб беради. 

Уйдан чиқиб кетаётгандаги Шум бола 
билан уйига қайтган Қоравой ўртасида жуда 
катта фарқ кўзга ташланади. 

Қисса асар қаҳрамони тилидан ҳикоя 
қилинади. Бироқ бу тил олдинги асарлар-
дан тамомила бошқача. Бундаги ровийнинг 
тили юморга мойил, ҳар саҳна ва у билан 
боғлиқ қаҳрамон тилидан баён этилган 
жумлалар ўқувчида кулгу уйғотади. Қаҳ-
рамоннинг нутқи учун халқ ичидаги оддий, 
жайдари сўзлар танланган. Ёзувчи халқнинг 

жонли тилини нақадар яхши билганини 
кўрсатади. Халқ қўшиқлари орасида “Дарё 
тошқин” деб бошланувчи қўшиқ жуда ҳам 
машҳур. Бу қўшиқда ёр ишқида турли изти-
робларни бошдан кечирган қаҳрамоннинг 
руҳий кечинмалари акс этган. 

“Шум бола”да бу халқ қўшиғининг иж-
роси вазиятдан келиб чиққан ҳолда, қўшиқ 
матнига рамзларнинг маъно кўламларини 
янада кенгайтирган, қўшимча маъно юкла-
ган. 

 “Дарё тошқинлиги”, “отнинг ориқ”ли-
ги, “манзил узоқ”лиги — бу шунчаки қаҳра-
мон кечинмаси эмас, балки қўшиқни хирго-
йи қилаётган миллатнинг дарди, изтиробига 
айланган. Эҳтимол, бошқа бир асар фонида 
қўшиқ бу қадар таъсирли чиқмаган бўларди. 
Бироқ Қоравойнинг бошидан кечираётган 
ва кетма-кет уланган воқеалар занжирида 
бу янада таъсирли чиққан. 

Етимлик мавзуси Ғафур Ғулом асарла-
рида энг кўп тилга олинган. Шеъриятида 
бу мавзу ўзбекка хос характерни, бағри-
кенглик, одамийлик тимсоли сифатида тас-
вирланса, насрий асарлари, шу жумладан, 
“Шум бола”да бу сўзга янада кўпроқ маъно 
юклатилганини, ёзувчи мақсади юмор қоп-
лаган кулгу эмас, “тагматн”даги фожиага 
қаратилганини пайқаш мумкин. 

“Шум бола” устоз адабиётшуносларимиз 
таъкидлаганидек, сатирик асар. Бироқ Ға-
фур Ғуломнинг маҳорати шундаки, миллат 
зиёлилари бошида қатағон қиличи ўйнаб 
турган бир пайтда миллат дардини, миллат 
фожиасини сатира орқали тасвирлаб бера 
олган. 

Ўз даврида Ғафур Ғулом билан боғлиқ 
ҳужжатларда унинг жадидлар мактабида 
таҳсил олгани ҳеч бир ўринда қайд этил-
маган, адиб бирор-бир мақоласида ҳам бу 
борада фикрини очиқ билдирмаган. Ўрни 
келганда уларни қоралагандек кўринган 
бўлса-да, ичдан жадидлар илгари сурган 
ғоя тарафдори. Миллат фожиаси унинг 
уқувсизлиги, омилиги, саводсизлиги, динни 
мутаасиблик деб тушунишида. Нажот илму 
маърифат билан боғлиқ экани “Шум бола”-
да Ҳожи бобо ва унинг атрофидаги муршид-
лари образи орқали ҳам кулгили, ҳам фо-
жиали тарзда ифодалаб берилган. 

Миллатнинг олди “гули” бўлган бу “зиё-
ли”ларнинг даврасида ҳам Шум бола ўзини 
уларга бегона ҳис қилади. Ич-ичидан улар-
нинг нақадар тубан, иккиюзламачи, очкўз ва 
ўғри эканини англаб етади. Ҳожи бобо би-
лан боғлиқ тасвирлар адибнинг ўз замони 
устидан хулосаси эди. 

Миллат фожиаси, аслида, шахснинг ўзи-
ни жамиятга бегоналигини сезишидан бош-
ланади. Шахснинг эврилиши ҳам бу фожиа-
ларга теран нигоҳ билан қараши, уни “ҳазм” 
қила олмаслигидадир. 

Тили бошқаю сўзи бошқа бўлган, илму 
маърифатдан йироқ бўла туриб, олимликни 
даъво қилган, диннинг моҳиятига тушунмай 
туриб, фатво бериш ҳуқуқига эгаман деб 
ўйлаган, ўзига, элига ҳар дақиқада хиёнат 
қилишга тайёр, ўз нафсининг қули бўлган 
бундай кимсалар, аслида, миллат бўйнида 
кишан туришининг асосий сабабчиларидир. 

Қоравой кулиб туриб тасвирлаган воқеа-
лар ўз даври учун табиий, уни қаламга ту-
ширган адиб учун дард ва изтироб эди. Қаҳ-
рамон кулгуси тагида бутун бошли миллат 
қайғуси акс этганини зукко китобхон илғаб 
олиши у қадар қийин эмас. 

Хулоса қилиб айтганда, “Шум бола”ни 
ўқимишли қилган унинг содда, равон тили 
ёки кулгу уйғотувчи саҳналар кўплигиги-
на эмас. У шахс фожиаси, ижтимоий ил-
лат, миллат фожиасига кўтарилгани билан 
ўқишлидир. Кўпгина бадиий асарларда биз 
кўниккан воқелик кулгуга ўраб берилгани-
нинг гувоҳи бўламиз. Дарҳақиқат, Ғафур 
Ғулом реализми — кулгу ортига яширилган  
шафқатсиз реализм. 

 “Шум бола” асари ижодкорнинг даврга 
нисбатан дардли муносабати, чор ҳукумати 
ҳукмронлиги пайтидаги зулм, адолатсизлик, 
жаҳолатнинг шўро тузуми даврида ҳам ўз-
гармаганини ич-ичидан сезган, англаган, 
бироқ бу дардини очиқ ошкор эта олмаган 
Ғафур Ғуломнинг изтиробларидир. Шунинг 
учун ҳам бу асар сатирик асаргина эмас, 
балки мазмунига кўра халқнинг азалий қай-
ғуси акс этган трагик асар даражасига кўта-
рилган. 

Адиб ўз шеърларида айтганидек, 
“Ташаккур дейишга арзигулик тонг”да 
туғилган, йўргакланган тана”нинг “муш-
ти” бекорга тугилмаганини катта бир 
маҳорат билан, Ғафур Ғуломга хос до-
нишмандлик, халқона кулгу, киноя билан 
чиройли тасвирлаб бера олган. 

Асардаги ҳар бир образ, характер, ба-
диий тасвир воситалари ана шу мақсадни 
амалга оширишга хизмат қилади. Улкан 
ижодкорнинг маҳорат билан ёзилган асар-
лари нафақат миллий, шу билан бирга, 
жаҳон адабиёти намуналари қаторида 
 эътироф этилиши эса барчамизда фахр уй-
ғотади.   

Ғафур Ғулом номи бир қараганда, 
ҳамма учун таниш. Унинг кўплаб 
шеърлари, “Шум бола”га ўхшаган 
асарини ўқимаган ўқувчи бўлмаса 
керак. Айни пайтда ўз даврида 
ҳукумат, партия раҳбарларининг 
ҳамиша назарида бўлган энг фаол 
ва таниқли ижодкорлардан бири 
ўлароқ хотирамизда қолгандек.

